
ONG HWIE Llune

.Aken tetapi,” begi h Lee Sian ".'-
neroesken poela bitjikqja.«-l,, i atia;dﬁ'
ada orang iang mengiréi;‘wﬂoe
tempo melaenken poera-poera tidoer njenjak
sebagi orang jang mabok arak soenggoean
dan moedjoer sekali orang mendapet boekti
terang dirikoe memang bener boekan ada
orang lelaki. Samentara baginda sendri djadi
merasa amat panasaran bahoea kaoe soeda
mempermaenken dan menghinaken saloe fer-
dana mantri, jang berarti djo2ga sama se-
perti kaoe sengadja tiada mengindahken ba-
ginda keizer; itoe sebab, baginda laloe prenta
orang mengantar akoe poelang dengen per-
kenanken boleh memake baginda sendiri
poenja kendaraén, begitoepoen di hari ke-
maren, kerna merasa amat ketjiwa boeat apa
jang orang telah perlakoeken atas dirikoe,
baginda sengadja dateng berkoendjoengan
kemari, mengandjoerin soepaja akoe lantas
madjoeken rekest minta keadilan boeat ini
segala perboeatan tiada patoet, agar kemoe-
dian bisa didjalanken hoekoeman seberat-
beratnja. Dan sekarang akoe telah meng-
ambil poetoesan boeat toeroetin baginda
poenja pengandjoeran, aken besok pagilan-
tas persembahken rekest beroepa pengadoean.
Tetapi menginget dengen adanja itce sang-




— 2322 —

koetan antara goeroe dan moerid, akoe tiada
tega aken berlakoe setjara memboeta, dari
itoe akoe sengadja lebi doeloe membri tace-
ken ini hal padamoe, soepaja kaoe terlebi
siang bisa bikin persediadn dan pembelahan,
atawa boleh djoega sigra menjampeken kisik-
an pada Leng Tji dalem astana, dari mana
kemoedian boleh djadi bisa diharep kaoe
aken terloepoet dari segala roepa bintjana.
Sebaliknja djika dipikir, maskipoen bener
akoe ini tiada mempoenjai kepinteran tjoe-
koep, tapi toch akoe boleh banggaken jang
perkerdjaiinkoe soeda tiada terlaloe ketjiwa;
bahoea sewaktoe kaoe doeloe hari kena di-
fitenah dan dikeniaja oleh Lauw Tjiat, akoe
telah madjocken voorstel pada baginda boeat
siarken selebaran aken mentjari orang-orang
gaga, sehingga kaoe bersama ajahmoe bisa
perolehken ini gelaran radja moeda, tapi
sebaliknja tiada njana jang kaoe soeda meng-
goenaken itoe pengaroeh dari Hong Houw,
aken saben-saben tjoba membikin maloe pa-
da goeroemoe. Ja, ketahoeilah olehmoe, akoe
ini tiada sama seperti kaoe jang atjapkali
soeka goenaken djalan gelap boeat menji-
lakaken orang, maka itoe sebelonnja besok
akoe persembahken rekest ka hadepan ba-
ginda, terlebi doeloe akoe menerangken ini

hal padamoe soepaja kaoe bisa mendjaga-
djaga, aken kemoedian tiada seselin dirikoe
sebagi orang jang berhati kliwat kedjem.
Dan kaoe haroes inget, kaloe ini hal sampe
terdjadi begitoe roepa, boekanlah ada dari
lantaran salahkoe, hanja adalah dari kaoe
sendiri poenja perboeatan jang tersesat, bi-
arlah kaoe djangan menjesel.”

Tiong Hauw Ong pertjaja bahoea Lee
Siang poenja semocea penoetoeran itoe ada
dengen soenggoe - soenggoe, maka ia djadi
berpikir dalem hatinja, seraja berkata sa-
orang diri:

»Panteslah dari dalem astana sampe se-
karang tiada ditrima warta soeatoe apa, ki-
ranja orang soeda dapet ketrangan jang Lee
Siang sesoenggoenja ada satoe lelaki, hingga
akoe sekarang mendjadi njata telah berboeat
soeatoe kedosadn besar, lantaran soeda me-
lepasken perkatain jang tiada lajik. Besok
pagi Lee Siang hendak madjoeken rekest
pengadoean, oh, begimanalah akoe sanggoep
menangkis 7"

Selekasnja ia berniat hendak lantas madjoe
ka depan boeat moehoen dikesianin, sedeng
aermoekanja mengoendjoek roepa ketakoetan
amat, tapi selagi ia maoe djatoken dirinja
boeat berloetoet, tiada kira ia rasaken ka-

palanja poejeng boekan maen, berbareng
matanja poen mendjadi gelap. la djato kle-
nger di atas djoebin dengen tiada inget aken
dirinja poela, Samentara di sitoe tiada ada
lagi laen orang, maka dengen bersenjoem
Beng Tong membilang dalem hatinja:

»Kebraniannja tjoema sebegini sadja, en
toch selaloe soeka goenaken tjara meng-
gelap!”

Sambil oetjapken ini perbilangan, boeroe-
boeroe ia lantas berbangkit dan dengen ta-
ngannja sendiri ia angkat bangoenin pada
Siauw Hoa; siapa poen sedikit saét berselang
bisa sijoeman poela dengen pelahan-pelahan,
tapi tinggal berdiri diam seperti patoeng,
zonder bisa oetjapken sepata perkataén.
Lee Siang ketawa dan dengen sikep meng-
hiboer ia wembilang poela :

»Djanganlah Lian Heng djadi begitoe ke-
takoetan, perkatain jang baroesan akoe oe-
tjapken meloeloe ada setjara memaen! Se-
deng sebetoelnja dalem satoe- doea hari ini,
Beng Sie jang sedjati tentoe aken bisa lan-
tas didjoempaken dan selandjoetnja soeami-
istri bisa idoep betkoempoel boeat selama-
lamanja.”

Mendenger ini perkataéin, Tiong Hauw
Ong baroe bisa merasa lega dalem hatinja,

sambil mengatoerken maif ia berkata:
wItoe hari sebetoelnja lantaran Boen He
masi berada dalem sakit jang boekan enteng,
iboe telah masoek dalem astana boeat moe-
hoen ditoenda itoe perkawinan, boleh djadi
soeda bitjara apa-apa jang koerang betoel,
sehingga menerbitken In Soe ampoenja ke-
morkahan, mendjadi inilah sebenernja boe-
kan ada berasal dari Boen He poenja toe-
djoean hati, hareplah soedi dimaéfken.”
Lee Siang mengoendjoekin paras jang ber-
sri-sri dan silahken orang berdoedoek poela,

-kemoedian memanggil Eng Hwat boeat am-

bil bawa dateng setjangkir aer thee dari
Djinsom, soepaja boleh dikasi mincem pada
Siauw Ong.

»Ja, Lian Heng," Lee Siang kemoedian
membilang lagi, ,dalem tiga hari poela Beng
Sie sedjati tentoe soeda bisa didjoempaken.”

Siauw Hoa djadi merasa sanget girang,
dengen mengoetjapken banjak trima kasi ia
berkata :

wSeande bisa kedjadian sebegimana In Soe
ampoenja perbilangan, atawa dapet berte-
moe poela dengen Beng Sie, soenggoe itoe-
lah ada satoe kemoedjoeran jang tiada ter-
kata.”

~He Khoa selamanja tiada perna bitjara

djoesta,” kata lagi Lee Siang dengen mesem
oeroeng, .satoe of doea hari poela, Beng
Sie pasti soeda bisa dateng bertemoe. Aken
tetapi, besok akoe bakal tiada terloepoet
dari seroepa kedosadn besar jang bisa mem-
bawa kebinasaén djiwa; dari itoe, soekalah
kaoe mengabarken pada Leng Tjoen serta
Beng Liong To dan poetranja, aken bersa-
ma-sama membantoe, jaitoe kapan besok
baginda oendjoekin kemorkahan besar, kaoe
sekalian haroeslah bersatoe hati dan sege-
papnja tenaga menoeloeng padakoe, baroe-
lah dengen begitoe ada harepan aken dji-
wakoe ketoeloengan.”

Selamanja In Soe belon perna melanggar
oendang - oendang negri, berkata Tiong
Hauw Ong dengen penoe keheranan, .ma-
ka ln Soe ada mempoenjai kedosain apakah
jang bisa kedjadian begitoe heibat ?*

,Ja. inilah He Khoa sendiri soeda meng-
arti sampe baek,” saoetnja Lee Siang, .te-
tapi, Lian Heng bersama ajah serta Beng
Liong To dengen poetranja, akoe masi ber-
sangsi tiada mempoenjai itoe kemampoean
boeat bisa membri pertoeloengan jang ber-
hasil bagi dirikoe. Maka itoe, akoe merasa,
ada lebi baek kaoe sigra bersama Leng
Tjoen balik poelang ka gedongmoe dan se-

lekasnja kirim orang masoek dalem astana,
boeat mengadaken permoefakatan dengen
Hong Houw Tapi Leng Tji djoega tiada
bakal bisa menoeloeng padakoe, dari itoe
haroeslah meminta Leng Tji poenja peran-
taradn aken memoehoen Thaij Houw soeka
keloearken firman kebebasan atas hoekoeman
jang nanti didjatoken pada dirikoe. Dengen
begitoe, baroelah akoe ada harepan aken
mendapet djalanan keidoepan ! Ja, inilah ada
soeatoe soeal jang mempoenjai sangkoetan
antara idoep dan mati, maka lekaslah
kaoe lantas poelang boeat atoer dan titah
orang menjampeken ini warta ka dalem as-
tana, sekali-kali djanganlah Lian Heng ber-
alpa barang sedikit Samentara halnja Beng
Kong bersama poetranja biarlah tinggal ber-
doedoek sebentar lagi di sini, kerna He Khoa
perloe membikin sedikit pembitjaraéin pada
macika. Dan inget, Lian Heng, djagalah ini
perkara djangan sampe kedengeran orang
laen.”

~Boen He tentoe aken lakoeken segala

pesenan dengen baek,” djawab Siauw Hoa
kemoedian.

Lee Siang poen lantas memanggil dateng
doea orang boedjangnja aken menoentoen
Siauw Ong bawa keloear, jang koetika sam-

pe di pintoe kadoea, Ong Hoe poenja boe-
djang jang setadian ada menoenpgoe di sitoe,
telah gantiken menoentoen bawa dateng sam-
pe ka roeangan pertengahan besar.

.In Soe ada memesen,” demikianlah Siauw
Hoa membilang pada ajahnia, .anak bersa-
ma Hoetjin soepaja poelang sadija lebi doeloe,
biarin kasi tinggal Gak Hoe dan Toakoe
berdoedoek sebentar di sini oleh kerna In
Soe masi maoe bitjara sedikit.”

Sehabisnja oetjapken ini perkataén, Tiong
Hauw Ong bersama Boe Hian Ong setelah
berpamitan dari Beng Soe Goan dan poe-
tranja, sigra berlaloe dari sitoe dan lang-
soeng doedoekin djolinja masing-masing aken
balik poelang ka astananja.

Samentara itoe, So Hoa seperginja Siauw
Hoa lekas djoega telah dateng ka kamar
toelis terseboet, djoempaken Lee Siang sem-
bari menanja katanja:

.Apa sebab baroesan Siotjia sengadja bi-
kin takoet pada Hong Hoe Long?"

.Ja, itoelah melaenken hendak tjoba be-
gimana besar adanja diapoenja ketabahan,*
djawab Lee Siang, .dan bener sekali, mas-
kipoen dia itoe ada satoe Kok Koe serta
orang jang bergelaran radja moeda tapi de-
ngen sedikit perkatan sadja, dia soeda djadi

begitoe ketakoetan sampe seoepama sema-
ngatnja telah terbang melajang. Demikian
djadi memboektiken djoega begimana besar
adanja pengaroeh dan kekoeasain dari satoe
ferdana mantri. Tji-tji, biarlah sekarang
kaoe boleh menjingkir doeloe.

LXXI.

Hati beroleh kepoeasan, Beng Sie me-
ngenalin familie. Membales boedi
kebaekan, So Lie bermoechoen
pada ajahnja.

.~ Tetekala So Hoa telah menjingkirin diri
dari itoe kamar, Beng Tong lantas titah Eng
Hwat aken sigra pergi mengoendang Beng
Loja bersama poetranja dateng bertemoe

di sini.

- Tetapi,” berkata Eng Hwat, ,hamba ti-
ada brani pergi keloear.”

»Ha, ha, soedalah,” kata Lee Siang sam-

bil ketawa, ,kaoe djangan takoet soeatoe
apa dan pergilah!”

Apabolehboeat Eng Hwat kepaksa ber-
djalan keloear djuega menoedioe ka itoe roe-
angan pertengahan Di mana, koetika baroe
sadja meliat Eang Hwat mendatengin, Beng
Ke Leng laloe mengasi tanda pada ajahnja
dengen mata. Soe Goan poen lekas bisa me-
ngenalin Eng Hwat itoe sebenernja ada Eng
Lan, iapoenja boedak prempoean, jang
sekarang parasnja ada keliatan lebi seger
dan lebi tjantik daripada bebrapa taon
berselang.

Eng Hwat madjoe ka depan, sambil mem-
bri hormat selajiknja, ia membilang katanja:

.Ke Ja mengoendang Dji wie Loja masoek
ka dalem boeat bertemoe, kerna ada sedikit
oeroesan jang perloe dibitjaraken ™

Soe Goan dan Ke Leng, doea- doea me-
rasa heran dan bimbang dalem hati, sebab
tiada habis mengarti kenapa sekarang orang
telah titah Eng Hwat jang dateng meng-
oendang pada marika. Tetapi, ini kedoea
ajah dan anak tiada sempet aken bisa ber-
pikir terlebi djace, hanja soeda ikoetin sa-
dja pada Eeng Hwat dateng ka kamar toe-
lis, disamboet oleh Lee Siang serta silahken
masoek ka dalem.

Apabila orang telah berada dalem kamar,
mendadak Lee Siang djatoken dirinja ber-
loetoet di hadepan Soe Goan dan Ke Leng
sembari mengoetjap:

.Poet Hauw Lie, Beng Lee Koen, sekean
taon soeda lakoeken kedosaiin boekan ketiil,
moehoenlah Hoetjin dan Ko - Ko ampoenja
keampoenan !*

Samentara itoe, Eng Hwat jang berada
di blakangnja Lee Siang djoega soeda toe-
roet berloetoet di atas djoebin, sambil man-
toekin kapalanja ia membilang :

.Boedak Eng Lan dateng berdjoempa !*

Soe Gan djadi terprandjat serta ketjam-
poeran morka.

+Itoe hari di hadepan baginda, dengen
lidamoe jang tadjem kaoe telah lakoeken
perlawanan begitoe seroe, ampir sadja mem-
bikin djiwakoe djadi terantar dengen setjara
ketjiwa. Sedeng sekarang kaloe itoe kedjadian
teroelang poela, nistjajalah djiwakoe bakal
hadepin kebinasain. Adakah kaoe memang
sengadja hendak mengeniaja akoe ?*

Beng Ke Leng jang merasa tiada tega
dalem hatinja, sigra madjoe angkat bangoenin
pada itoe ade, seraja tjomelin katanja:

»Ja, di Kim Loan Tian kaoe soeda ber-
lakoe begitoe roepa, hingga ampir membikin

tjilaka pada Hoetjin, sedeng sekarang oleh
kerna adanja itoe bhal Beng Sie palsoe dari
Hoen Lam, Boetjin kombali djato sakit dan
tinggal terbaring di pembaringan. Inisebab,
tiada kliroe kapan Hoetjin sampe moesti
tjoerigaken kaoe brangkali masi hendak bi-
kin soesah padanja.”

.Doeloe poen Sio Moaij soeda perna me-
mesen,”’ katanja Lee Siang, ..seande itoe resia
sampe diketahoei oleh Hong Hoe Long,
pastilah Sio Moaij aken membalikin moeka ;
apalagi itoe soeda kedjadian di Kim Loan
Tian, di matanja sekalian mantri- mantri, be-
gimanalah boleh dibikin perkenalan setjara
begitoe moedah. Sekarang, Sio Moaij ber-
oentoeng telah bisa djadi satoe kapala exa-
men, mempoenjai moerid - moerid seloeroe
negri, hati poem rasanja tjoekoep poeas.
Maka besok pagi kapan mengadep di kraton,
Sio Moaij aken mempersembahken rekest
boeat moehoen perkenan boleh menjalin pa-
kean, tapi sebaliknja koeatir baginda nanti
djadi morka, hingga membikin djiwa bisa
terantjem, dari itoe moehoen Hoedjin dan
Ko-ko soeka bersama-sama membri pertoe-
loengan.*

»Baginda keizer toch terkenal amat moe-
rah hati,“ berkata Soe Goan, ,tentoelah ti-

ada bakal sampe kedjadian sebegimana jang
kaoe koeatirken. Tjoemalah prihal Nio Siang
jang mempoenjai pengarozh dan kekoeasaiin
amat besar, sedeng kaoe soeda membikin
kepiran peroentoengan seoemoer idoep dari
poetrinja, dia tentoe tiada aken tinggal diam
dalem ini perkara, malah boleh djadi aken
membikin perlawanan scenggoe - soenggoe
Diapoenja moerid - moerid dan sobat - sobat
ampir bisa dibilang pence dalem sekeradjain.
begimanalah akoe nanti sanggoep berten-
tangan padanja "

»Itoelah Hoetjin boleh traoesa berkoeatir."”
berkata poela Lee Koen, ,Nio Siang poenja
poetri, ketahoeilah sebenernja ada
So Jan Swat Tiji-tji. jang lantaran lakoeken
pengamoekan tiada kesampean, laloe menje-
goerken diri dalem aer dan djoestroe telah
dapet ditoeloeng oleh Keng Hoedjin serta
diambil mendjadi anak angkat. Sedari per-
tama dia soeda berdjandji padakoe, hendak
bersama-sama mempersoeamiken Hong Hoe

-‘Long saorang, maka itoe, tentang halnja Nio

Siang di sini, Hoetjin boleh tracesa slem-
pangin, kerna anak bersama Jan Swat Tiji-
tji nanti boleh mengatoer seberesnja.”
Belon habis Lee Siang mengoetjapken ini
perkatadn, Jan Swat keliatan soeda berdja-

lan masoek ka dalem kamar itoe, mengadep
pada Beng Soe Goan ia menekoek loetoet
sambil katanja:

.Ja, biarlah Loja bersama Leng Long dja-
ngan pikir soesa dalem ini hal! Nio Siang
soeami-istri menjajang padakoe sama seperti
menjinta anak prempoeannja sendiri. Saja
nanti aken memoehoen belas kesiannja Nio
Siang dan kebanjakan dia tentoe tiada sampe
mendjadi morka betoel - betoel. Melaenken
sekarang Loja heroes mendjaga dan bersedia
kaloe sampe kedjadian baginda keizer nanti
merasa morka serta mendjatoken hoekoeman
atas dirinja Siotjia.”

Mendenger penoetoeran begitoe, boekan
maen Soe Goan ampoenja bersoekatjita, le-
kas ia bertindak ka depan, angkat bangoenin
pada So Hoa, sembari hatoerken trima kasi
katanija :

.Oh, soenggoe soeker sekali bisa didapet-
ken orang sematjem Kho Nio, jang lantaran
boeat membelah pada Siauw Lie sampe

moesti membikin kepiran peroentoengan diri-

sendiri, soeda begitoe, boekan sadja tiada
perna njataken penjeselan hati, malahan ber-
balik dengen segenap hati hendak menoe-
loeng boeat moehoenken kemoerahannja
Leng Tjcen. Soenggoe boedi begini boekan

— 2335 —~

ketjil adanja.”

»Tetapi,” Jan Swat berkata poela, .saja
bersama iboe doea orang, perna menerima
Loja anemblas taon ampoenja boedi besar,
sekalipoen badan moesti mendjadi remoek,
rasanja masi belon tjoekoep boeat bisa mem-
bales boedi begitoe, maka Loja ampoenja
oetjapan baroesan, sesoenggoenja boekan
berada pada tempatnja “

~Ha,” berkata Soe Goan dengen girang,
wkaloe sadja ini hal tiada sampe menerbit-
ken Nio Siang ampoenja kemorkahan, ten-
tang baginda sendiri bolehlah tracesa ter-
laloe dipikirin, toch soeda njata baginda me-
mang berhati moelia dan pemoerah, sehingga
tiada bisa djadi nanti aken terlaloe menjoe-
sahken pada Lee Koen.”

nSebaliknja, anak sendiri soeda merasa
betoel-betoel baginda pasti aken mendjadi
sanget morka begitoe mendapet trima anak
poenja rekest permoehoenan,” begitoelah
Lee Siang berkata dengen paras berdoeka,
~dan soeda bisa ditentoeken besok pagi anak
pasti aken hadepin seroepa bahaja besar jang
bisa mengantjem pada djiwa. Dari itoe,
haroeslah Hoetjin bersama Ko-ko sekarang
djoega lantas pergi ketemoeken Boe Hian
Ong bersama poetranja, memesen pada ma-

rika soepaja kirim orang selekasnja masoek
ka dalem astana, boeat meminta peranta-
rednnja Hong Houw aken besok pagi-pagi
sigra memoehoen pertoeloengannja T haij
Houw, sampe anak beroleh kebebasan, ba-
roelah kitapoenja pengharepan bisa berhasil.
Tapi Hoetjio, tentang ini hal baeklah djaga
ati ati djangan sampe teroewar di loearan.”

.Tapi apa sebab begitoe mendadak kaoe
sekarang maoe mengambil ini tindakan, jaitoe
besok pagi maoe persembahken rekest boeat
moehoen diperkenanken menjalin pakean 7"
Tanja Soe Goan dengen heran.

oJa." sacet Lee Siang, .itoelah ada dari
sebab anak sekarang telah merasa poeas
atas kesampeannja segala keinginan hati!
Maoe toenggoe apa lagi? Soedalah, Hoetjin,
baeklah lekas-lekas pergi ketemoeken Tiong
Hauw Ong dan ajabcja, soepaja diaorang
boleh lantas mengatoer boeat kirim kabar
dalem astana, agar oeroesan kita tiada sampe
alamin kegagalan.”

Beng Soe Goan dan Ke Leng berbareng
telah manggoetin kapalanja aken kemoedian
bersama-sama berbangkit dari tempat doe-
doeknja, seraja berdjalan keloear dan me-
langsoengken perdjalanannja.

Koetika itoe ajah dan poetra baroe me-

ninggalken kamar terseboet, So Hoa sigra
djoega membiling pada Lee Siang:

.Begimana, kaloe akoe sekarang bersama-
sama kaoe lantas pergi djoempaken Nio
Siang dan istrinja boeat madjoeken permoe-
hoenan pada marika ?*

»Waktoenja masi terlaloe siang,” berkata
Lee Siang, . biarlah kita menoenggoe doeloe
sampe temponja soeda dateng, baroelah akoe
nanti bersama kaoe pergi ka sana. Sedeng
sekarang akoe rasa lebi baek lantas menga-
toer itoe soerat rekest jang bakal dima-
djoeken.”

Sampe di sini, baeklah kita tinggalken
dueloe halnja So Hoa dan Lee Siang, aken
balik meliat pada Tiong Hauw Ong, jang
bersama ajahnja setelah balik poelang dalem
astananja; di mana, Siauw Hoa baroe me-
noetoerken satoe-persatoe tentang segala
pembitjarainnja Lee Siang kapadanija.

»Dan," achirnja Siauw Hoa membilang
lebi djace, ,Lee Siang telah djandjiken ba-
hoea dalem satoe-doea hari ini, Beng Sie
pasti soeda bisa dateng berdjoempa. Maka
dutilik dagi sini, amat bisa djadi jang dia
sekarang soeda berbalik hati hendak ganti
pakean.”

.Ja." membenerken Lo Ong, ,inilah ten-

toe soeda tersebab dalem maboknja orang
telah tjopotken diapoenja kasoet, berbareng
resianja poen djadi terboeka, maka sekarang
dia telah mengeloearken perkatadn begini
roepa "

.Kaloe bener diapoenja resia sebagi satoe
orang prempoean soeda ketaoean,” Thaij
Koen tjampoer bitjara, ,kenapa dari dalem
astana kita tiada trima kabaran soeatoe apa ?
Apalagi Lee Siang selamanja belon perna
melakoeken perboeatan jang melanggar
oendang-oendang negri, tapi sebaliknja be-
gitoe perloe moesti mengharep Thaij Houw
ampoenja pertoeloengan, soenggoe inilah
membikin orang tiada habis mengarti.”

Selagi orang riboet meroendingken ini hal,
sekoenjoeng- koenjoeng saorang-boedak prem-
poean telah masoek merapportken atas ke-
datengan Beng Soe Goan bersama poetranja
jang minta bertemoe boeat soeatoe oeroesan
penting.

,Oh, ini perkoendjoengan boleh djadi ada
membawa kabaran jang tiada menjenengken,”
berkata Siauw Hoa dengen hati berdebar-
debar, .biarlah anak toeroet bersama pergi
ketemoeken marika “

Begitoelah sesadt berselang, Boe Hian
Ong bersama poetrania keliatan telah berada

di roeangan kraton besar, serta dengen se-
lekasnja soeda titah orang-orangmja boeat
memboeka pintoe besar, silahken Beng Soe
Goan bersama poetranja masoek bertemoe.

Apabila orang soeda saling mendjalanken
oepatjara bertemoe dengen sepantesnja, ma-
sing-masing laloe mengambil tempat doe-
doek, sedeng boedjang dari Ong Hoe poen
tiada loepa dateng menjoegoeken thee wangi.

.Eh,” kemoedian Lo Ong moelai berkata.
.roepanja Tjhin Ong berserta Leng Long
ada keliatan begitoe berdoeka, sebenernja
apakah jang soeda terdjadi?”

»Harepiah Tjhin Ong terlebi doeloe soe-
roe menjingkir sekalian boedjang-boedjang
dari sini,” menjacet Soe Goan, ,kemoedian
Lo Hoe ada mempoenijai sedikit perkatain
jang perloe diperdameken.”

Lo Ong poen sigra membri titah aken
semoea orangnja berlaloe dari sitoe, serta
tiada satoe orang djoega diidzinken boleh
mentjoeri denger apa-apa jang bakal dibitja-
raken. Sesoeda itoe, baroe Sce Goan moe-
lai menoetoerken tentang halnja itoe perke-
nalan baroesan antara ajah dan poetri, serta
niatannja Lee Siang hendak persembahken
rekest besok pagi boeat moehoen perkenan
ia boleh menjalin pakean prempoean, tapi

koeatir baginda keizer nanti terbit kemor-
kahan, jang bisa membikin djiwanja bakal
mendjadi terantjem, dari itoe ia minta soe-
paja Lo Ong bisa tarik tangannja Hong
Houw sebagi perantaraiin boeat moehoenken
poela pada Thaij Houw poenja pertoeloe-
ngan, agar ia beroleh kebebasan.

.Tapi begimana tentang Nio Siang, kerna
poetrinja sekean taon telah dibikin kepitan,”
berkata Lo Ong dan Siauw Ong dengen
berbareng, .boleh djadi dia tentoe nanti
bikin perlawanan keras, sedeng dia mem-
poenjai banjak moerid-moerid dan sobat-
sobat di antara begitoe banjak mantri dalem
keradjadn, inilah menjoesshken boeat kita-
crang nanti bisa menangkis dengen berhasil.

.Boeat ini satoe soeal bolehlah ttaoesa
dislempangin,” berkata Soe Goanm, ,Nio
Siang ampoenja poetri sebetoelnja adalah
anak prempoeannja So Taij Nio jang ber-
nama Jan Swat, oleh Keng Hoedjin soeda
diambil mendjadi anak poengoet dan sedari
bermoela dia memang soeda berdjandiji hen-
dak bersama-sama Siauw Lie menika pada
Leng Long, maka dialah jang nanti Dber-
moehoen pada Nio Siang soepaja me-
ngoendjoekin kemoerahan bati, hingga kita
boleh harep dari Nio Siang bakal tiada

mendapet rintangan soeatoe apa.”

»Oh, tiada sekali bisa dinjana di doenia
ini bisa terdjadi perkara jang begini gaib
dan moedjidjat !"" demikianlah berkata Lo
Ong dengen roepa terheran-heran, .seande
betoel Nio Siang bisa tinggal antepin ini hal,
tentang baginda sendiri jang terkenal ber-
hati moerah dan dermawan, bisa dipastiken
dari sekarang Leng Aij bakal tiada sampe
hadepin bahaja begitoe roepa.”

» Tetapi, kita haroes djangan loepaken
bahoea sesoeatoe apa jang Siauw Lie telah
mendoega bakal kedjadian, kebanjakan soeda
tiada meleset lagi,” berkata poela Beng Soe
Goan, ,dan sekarang dia telah njataken
bahoea dirmja bakal menampak seroepa ba-
haja jang mengantjem bagi keslametan dji-
wanja, Tjhin Ong poen tiada boleh pandeng
enteng hal begini, malah selekasnja perloe
lantas mengirim warta ka dalem astana, agac
tiada sampe mendjadi kasep.”

~Inilah djoega ada bener sekali,” kemoe-
dian membilang Boe Hian Ong, ,sebentar
lagi Lo Hoe aken minta istrikoe masoek ka
dalem astana, boeat madjoeken itoe per-
moehoenaa pada Thaij Houw.”

+Begitoe baroe boleh diharep kitapoenja
perkerdjaiin bisa berhasil,”” beckata Beng

Soe Goan sembari berbangk't dari tempat
doedoeknja, jang diikoetin oleh Beng Ke Leng
laloe bersama-sama berpamitan dan lang-
$oeng brangkat poelang.

Apabila iaorang soeda sampe di gedong-
nja sendiri, lantas djoega menoetoerken te-
rang satoe-persatoe apa jang soeda terdjadi,
pada Han Hoedjin.

Mendenger hal begitoe, Han Hoedjin dja-
di merasa amat girang, ketrna mendoega ia
bakal lekas bisa ketemoeken poela sang
poetri Itoe tempo djoega iapoenja penjakit
keliatan semboeh sebagian besar.

Samentara di sini, seperginja Beng Sce
Goan bersama poetranja, Boe Hian Ong
dengen Tiong Hauw Ong poen laloe ber-
sama.sama balik masoek ka dalem; di mana,
Thaij Koen telah menjamboet, sembari mew-
bilang dengen roepa kegirangan:

.Barcesan dari blakang Pian telah dapet
tjoeri denger, bahoea mantoe kita aken lekas
bisa diketemoeken.”

Jtoelah bener sekali,”* djawab Boe Hian
Ong. .tapi Hian Tjhe haroes lekas masoek
dalem astana boeat menjampeken ini warta
pada poetri kita, soepaja dia bisa meminta-
ken Thaij Houw poenja kemoerahan aken
mengeloearken itoe keampoenan i

«Tetapi. ini waktoe hari soeda lohor,
tiada pantes boeat dateng sendiri ka dalem
astapa,” sacetnja Theij Koen, ,maka akoe
rasa ada lebi baek kita toelis sadja sepoe-
tjoek rekest dan kemoedian prenta orang
pergi ka sana boeat mempersembahken pada
Hong Houw."

.Begitoe djoega baek,” membenerken Lo
Ong sambil lantas menoelis itoe rekest. me-
noetoerken sedjelasnja prihal Beng Sie, serta
achirnja menerangken maksoednja ingin me-
moehoen Thaij Houw ampoenja keampoenan.

Sesoedanja menoelis itoe soerat dan
boengkoes rapi, Boe Hian Ong lantas titah
iapoenja satoe Ke Tjiang, sigra membawa
itoe soerat pergi di blakang astana, di. pin-
toe Houw Tjaij Boen, serahken pada T haij
Kam jang menoenggoe di sitoe, aken dengen
perantaraiin siapa, kemoedian diantar ka da-
lem astana Tihia Kiong boeat dipersembah-
ken pada Hong Houw sendiri.

Itoe Ke Tjiang jang diprenta dengen zon-
der berajalan poela, sigra djoega membawa
rekest terseboet langsoeng menoedjoe ka
Houw Tjaij Boen. Apabila sampe, lantas ia
serahken pada Thaij Kam penggawal pintoe,
siapa poen dengen lekas lentas membawa
masoek soerat itoe ka dalem Tjhia Kiorg

dan persembahken di hadepan Hong Hoe
Hong Houw.

Koetika Hong Houw telah trima rekest
dari ajahnja dan boeka batja, djadi merasa
amat girang serta titah Thaij Kam itoe aken
menjampeken omongannja, soepaja kasi taoe
pada Thaij Koen aken djangan berkoeatir
soeatoe apa, tanggoeng Lee Siang besok
bakal tiada sampe alamin bintjana apa sadja.

Sang Thaij Kam poen sigra berdjalan ke-
loear kombali, menjampeken Hong Houw
poenja perbilangan pada orang soeroean dari
Ong Hoe, jang dengen tjepet laloe balik
poelang boeat mengasi tace lagi pada Boe
Hian Ong tentang segala pesenannja Hong
Houw. )

Adapoen itoe tempo, So Taij Nio ternjata
berada dalem keadaén girang dan bersoeka-
tjita jang tiada terhingga, setelah mengeta-
hoei bahoea sesoenggoenja iapoenja poetri
poen masi idoep, djoega bakal lekas bisa
bertemoe poela. Melaenken Lauw Jan Giok
sendiri sebaliknja djadi merasa amat menijesel,
jang ia soeda ketelandjoer bitjara bohong
waktoe itoe hari balik poelang dari meogoen-
djoengin gedong Siang Hoe, sehingga ke-
moedian bisa djadi lantaran panasaran aken
dirinja, kedoea prempoean itoe jang bakal

d

mendjadi madoenja nanti adaken pembalesan
jang tiada enak. Semingkin berpikir, seming-
kin hatinja djadi merasa tiada senmeng dan
berdoeka. '
Tetapi, ini semoea hal jang terdjadi dziem
astana Oang Hoe, biarlah kita tinggalken
doeloe, hanja marilah kita balik meliat apa-
apa jang kedjadian dalem gedong Siang Hoe.
Itoe koetika, Lee Siang dan So Hoa ke-
liatan tinggal berdoedoek diam dan menoeng-
goe sampe waktoe soeda mendjadi malem ;
baroelah Lee Siang mengadjak So Hoa ber-
sama-sama dateng ka Houw Thia, di mana
Nio Siang dengen istrinja ada lagi berdoe-
doek saling membitjaraken oeroesan roema
tangga
Tiba-tiba Lee Siang telah madjoe ka depan,
djatoken dirinja berloetoet di hadepan itoe
kedoea soeami-istri, seraja berkata :
~Prempoean jang berdosa, Beng Lee
Koen, dateng memoehoen keampoenan! Ke-
maren doeloe meloekis gambaran Koan Im
dan minoem Hoan Tijice jang dihadiaken
oleh Thaij Houw sehingga djato mabok,
maka Hong Houw telah titah Kiong Lie
menjopotin kasoet, dari mana lantas ketacean
resiakoe jang tersemboeni sekean taon. Be-
sok pagi hendak persembahken rekest boeat

minta perkenannja baginda soepaja boleh
menjalin pakean sedjati. Maka itoe sekarang,
lebi doeloe dateng kemari boeat memoehoen
Lo Thaij Soe ampoenja kemoerahan, soepaja
membriken ini keampoenan.”

~Ha, begitoe brani dan begitoe nekat am-
poenja Beng Lee Koen!' membentak Nio
Siang dengen roepa sanget morkanja, ,begi-
toe lantjang brani kangkangin itoe gelaran
Sam Goan aken mempermaenken sri- baginda.
Taoekah kaoe, dirimoe bakal tiada terloe-
poet dari hoekoeman mati ?*

~Prempoean berdosa soeda mengambil ini
tindakan adalah lantaran sanget terpaksa,”
berkata lagi Lee Koen sambil memantoek-
mantoekin kapalanja, ,boekanlah sengadja
hendak mendjoeal kepandean atawa meloe-
loe ingin oendjoekin kebisain. Moehoenlah
Lo Thaij Soe ampoenja belas kesian, agar
prempoean berdosa bisa tinggal idoep Itoe
boedi jang besar selama-lamanja tentoe tiada
aken terloepa, biarpoen idoep poela di laen
djeman sebagi koeda dan andjing, toch ra-
sanja belon tjoekoep boeat bisa membales
boedi begitoe."*

»Ja." menjentak lagi Nio Siang dengen
soeara sengit, ,laen-laconja hal masi bolek
diampoenken, tapi begimana, kaoe toch soeda

bikin telantar peroentoengan seoemoer idoep
dari poetrikoe? Apakah satoe Tiian Kim
dari Siang Hoe jang terindah dan termoelia,
begitoe moedah boleh menika poela boeat
kadoea kalinja? Ha, Lie Dji telah menika
tiga taon lamanja, kenapa selaloe toetoep
moeloet dalem ini hal dan tiada sekali perna
oetjapken barang sepata perkatadn atas ini
semoea kegandjilan ? Soengyoe itoelah mem-
bikin orang bisa tiada habis mengarti."

So Hoa dengen tjepet lantas madjoe ka
depan, toeroet mendjatoken dirinja berloetoet
di djoebin, sembari membilang katanja:

»Boekannja anak sengadja hendak men-
djoesta kapada Hoetjin dan berdoea Boetjin,
sedeng sebenernja ini semoea soeda terdjadi
lantaran di sitoe ada terselip seroepa resia
jang tersemboeniji !"

Sehabisnja oetjapken ini perkatadn, So
Hoa laloe menoetoerken satoe-persatoe ten-
tang riwajat dirinja sendiri jang sebetoelnja,
sedeng lebi djaoe ia membilang lagi:

+Seande Hoetjin masi djoega tiada maoe
mengoendjoekin itoe kemoerahan hati, anak
tidlah aken terlebi doeloe menggantiken Beng
Siotjia mengorbanken djiwa sendiri, agar
soepaja dengen djalan begitoe bisa membales
boedinja jang besar.”

Berbareng dengen ini perkatain, aermata-
nja So Hoa keliatan djato bertjoetjoeran se-
bagi pantjoran deresnja. Samentara Nio
Siang apabila telah mendenger habis orang
poenja antero penoetoeran, berbalik djadi
merasa girang amat, seraja minta Keng Hoe-
djin aken tjepet angkat bangoenin itoe ke-
doea gadis.

+Och,“ begitoelah kemoedian Nio Siang
mengoetjap, .soenggoe ada soeker sekali
boeat didapetken poela orang sematjem Beng
Sie, jang bisa memegang kekel kesoetiian
dirinja, begitoe djoega saorang gadis sebagi
Lie Dji, boeat membelah orang poenja
boedi-kebaekan, soeda meloepaken segala
peroentoengan dan kesenengan diri sendiri,
serta merasa ridlah aken persoeamiken sa-
orang laki. Begini roepa adanja hal, masa-
kah Lo Hoe berbalik moesti mengoendjoek
rintangan 7 Baeklah, besok pagi akoe senga-
dja tiada toeroet bersidang dalem keradjain,
soepaja marika bisa berkerdja dengen le-
foeasa boeat menjampeken maksoed hatinja.
Kemoedian pelahan-pelahan kitaorang pikir
poela boeat kebaekannja Lie Diji poenja
pengidoepan hari blakang. Na, soedalah,
kaoeorang boleh poelang sadja dalem kamar-
moe boeat mengaso.”

- 2349 —

Kedoza gadis itoé sesoeda kombal sodja-
kwi dan mengatoerken trima kasi, laloe
bersama sama balik poelang dalem kamarnja.
Samentara di sini, Keng Hoedjin kedengeran
telah membilang pada Nio Siang katanja :

.ltoe tjara dari Beng Sie boeat memegang
batoel kesetiadin dan kesoetjian dirinja, soeng-
goe haroes dibilang ada satoe kedjadian
teramat langka, begitoepoen prihal poetri
kita, tjoema lantaran boeat membales boedi
orang, soeda ridlah mendjalanin pengidoepan
jang soenji sampe tiga taon lamanija, itoe
djoega haroes diindahken serta boleh di-
boeat bangga!”

+Ja, Lie Dji ternjata ada satoe gadis jang
berhati moelia dan berkebedjikan loear biasa,”
berkata Nio Siang djoega dengen pengrasaiin
boengah, ,akoe moesti bitjaraken terang
pada Beng Sie berhoeboeng dengen soeal
marikapoenja perdjodoan, jalah antara ke-
doea istri itoe, tiada moestinja terdapet per-
bedaén tinggi dan renda.”

»Ha, ha," berkata Keng Hoedjin sambil®
ketawa besar, ,njatalah kaoe soeda kliroe,
Siang Kong! Pertoenangan jang bermoela
teranggep sebagi istri jang pertama, sedeng
perdjodoan jang teriket blakangan, tiada-
boleh-tiada moesti terakoeh sebagi istri ka-

doca. Inilah soeda ditetepken oleh peradatan
seoe noemnja, begimanalah kita boleh mem-
pikin kaloet dengen menoeroet kemaoean
hati sendiri. Dari itoe, amat moestail sebe-
g mana Siang Kong poenja kehendakan, jalah
ingin kedoea doeanja pada terakoeh sebagi
istri pertama."’

. Tapi kaoe tiada pikir, bahoea pengaroeh
dan kedoedoekannja satoe Tjaij Siang tiada
ada bandingannja,” kata poela Nio Siang
jang masi merasa koerang poeas, ,dan ada
satoe perkara amat langka kaloe gadisnja
satoe Tjaij Siang ‘ampe moesti djato mea-
djadi orang poenja bini moeda. Besok-noesa
akoe aken merapportken ini hal ka hadepan
sri-baginda, jang pasti bakal mace menga-
boelken sebegimana akoepoenja keinginan
hati, baroelah dengen begitoe, tiada membi-
kin sia-sia anak kita ampoenja hati keber-
baktian jang sekean lama telah teroendjoek
pada kita berdoea.”

..Diika bisa kedjadian sebegimana apa jang
diharep,” achirnja membilang Keng Hoedjin
jang toeroet djadi merasa girang, .itoelah
memang ada paling baek.”

Tatkala kedoea soeami-istri ini soeda be-
res membitjaraken soeal itoe, langsoeng pada
balik masoek ka dalem kamarnja boeat pergi

tidoer.

Dalem begitoe, saorang boedak prempoean
jang dari tadi telah toeroet mendengerin itoe
hal, boeroe-boeroe soeda dateng ka roeangan
Jan Ho Tong, djoempaken Khong Djin San.
soeami-istri, seraja membilang katanja:

.Oh, Lo Hoedjin. di sini ada satoe ka-
baran jang amat langka serta menarik hati
sekali !*

.Kabaran apakah itoe 7" menanja Khong
Diia San, .jang membikin kaoe djadi begi-
toe roepa.”

Si boedak prempoean poen lantas menoe-
toerken satoe.persatoe prihal Lee Siang se-
benernja ada saorang prempoean, jalah itoe
Beng Sie jang begitoe menggemparken, ba-
roesan ia sendiri telah mengakoe teroes-
terang di hadepan Nio Siang, s:rta besok
pagi hendak persembahken rekest permoe-
hoenan ka hadepan baginda, agar ia diper-
kenanken boleh lantas menjalin pakean.

~Makanja tiada heran dia bis: mempoe-
njai paras jang demikian tjantiknja,” berkata
Khong Djia San, .kiranja dia itoe sebener-
nja ada satoe gadis jang menjaroe pakean
lelaki !"

Samentara Soen Sie setelah mendenger
itoe tjerita, djadi beroepa seperti orang jang

merasa amat terprandiat, seraja katanja:

.Sesoeda ternjata anak kita hanja ada sa-
orang gadis, dia tentoe bakal lekas menika
pada Tiong Hauw Ong, maka djadi amat
sajang kebaekan-kebaekan apa jang kitaorang
telah oendjoek n doeloe hari sigra djoega
aken tersia sia Och, begimanalah baeknija’
Tetapi kaoe sebaliknia tiada perna mengoen-
dioek roepa berdoeka, malah keliatannja ada
begitoe bergirang hati “

.Ha, ha,” berkata Djia San sembari. ke-
tawa berkakakan, ,sesoenggoenja kaoe ini ada
saorang amat goblok, tiada mempoenjai
pengetahoean dan pengliatan sama sekali.
Beng Sie mempoenjai kepandean begitoe
roepa, njatalah dia ada satue gadis jang pa-
ling gaib di ini doenia! Kapan kemoedian
dia telah menika, kitaorang sekalian poen
traceroeng bakal mendapet tempat jang baek,
mengapa kace moesti berdoeka serta ber-
slempang hati ?*

Mendenger begitoe, Soen Sie baroe rasa-
ken hatinja merasa lega.

Begitoelah pada besok paginja, sebelon
djam lima. Boe Hian Ong bersama Tiong
Hauw Ong telah doedoekin djolinja masing-
masing, serta samperin djoega gedong Beng
Hoe, aken mengadjak Beng Soe Goan dan

Beng Ke Leng bersama.sama dateng di
Tiauw Pong, meacenggoe boeat toeroet
bersidang dalem kraton.

Koetika mana, Seng Tjong jang senantiasa
tinggal berdiam dalem astananja, setiap hari
mengandoeng pikiran berkoeatic jang Lee
Siang bener-bener nanti mengakoe mendjadi
Beng Sie, sehingga iapoenja niatan jang se-
rong mendjadi tiada ada harepan poela. Ini-
lah menjebabken baginda tiada bernapsoe
sama sekali boeat memereksa soerat-soerat
dalem kraton iringan, sedeng di waktoe ma-
lem ia poen tiada poenja kegoembirahan
aken koengoenqin astana jang mana djoega.
Dan itoe pagi, jalah hari ka@mpat dari ia-
poenja perkoendjoengan dalem Siang Hoe,
dengen hati berdebar-debar dan pengrasain
tiada seneng, pagi-pagi sekali baginda soeda
dateng doedoek bersidang di atas singgasana
keradjadn, aken mendenger poetoesan begi-
mana jang [ ee Siang telah ambil.

Waktoe sekalian mantri ketjil-besar, rata-
rata soeda pada dateng mengadep serta
mendjalanken oepatjara berdjoempa selajiknija,
serta berdiri baris di kedoea samping me-
noeroet tingkatan masing-masing, maka ke-
dengerantah Tjip Tian Khoa dengen soeara
njaring telah berseroe katanija:

.Bahoea barang siapa jang ada membawa
oeroesan apa-apa boeat dimadjoeken, boleh
sigra dateng mempersembahken, sebaliknja
bila tiada terdapet oeroesan apa.apa, ini
persidangan aken sigra ditoetoep dan boe-
baran I

Baroe sadja ini seroean habis dioetjapken,
tiba-tiba keliatan Ngo Boen Khoa telah da-
teng madjoe mengadep, seraja merapport:

.Bahoea Joe Sin Siang, Lee Koen Giok,
jang telah tjoekoep temponija verlof, sekarang
ada lagi menoenggoe di loear pintoe Ngo
Boen boeat menerima titahnja Pihe !"

Begitoe mendenger itoe rapportan, baginda
djadi kaget tertjampoer girang dan sigra
djoega mengeloearken titah boleh silahken
Lee Siang masoek mengadep.

Apabila Lee Siang telah berada dalem
kraton dan mendjalanken oepatjara ber-
djoempa dengen berloetoet di tangga, laloe
ia merapport, oedjarnja:

.Sin, Lee Koen Giok, mempersembahken
sepoetjoek rekest boeat menerangken prihal
keadadin dirinja jang sckean lama ada tinggal
gelap boeat banjak mata, moehoenlah Pihe
ampoenja preksa.”

Seng Tjong djadi mengarti, oed|oed dari
ini oetjapan seolah-olah ada membawa apa-

apa jang tiada diharep, tapi sebaliknja ia
berpikir lagi, moestail amat Lee Koen Givk
aken brani tjoba tentangin keinginannje,
maka ia laloe perkenanken Lee Siang boleh
berbangkit, sambil titahken djoega Thaj
Kam menjamboet itoe rekest dan serahken
pada Tit Djit Hak Soe boeat dibatjaken.
Hak Soe jang menerima itoe rekest, de-
ngen tiada berajalan lagi sigra djoega mem-
boeka batja dengen soeara njaring, berboeniji:

.Bahoea Joe Sin Siang, Sin Lee Koen
Giok, sebenernja jalah ada Sin Lie,
Beng Lee Koen, dengen penoe keta-
koetan dan hati berdebar-debar, mem-
persembahken rekest ini dengen segala
hormat, bermaksoed aken menerangken
segala kedosadnnja, sambil bermoehoen
atas boedi kemoerahan jang tiada ber-
wates, soepaja dia mendapet keampoenan;

bahoea Sin Lie poenja ajah, Beng
Soe Goan, toeroen-menoeroen ada me-
nerima boedi besar dari negri, sampe
beroleh kedoedoekan jang membikin
koelawarganja djadi terindah, mempoe-
njai. djoega kedjajain serta kemoeliadn
jang berarti, nama poen haroem kian-
kemari, tersebab ketjakepannja dalem

mendjalanken kewadjibannja. Begitoe
djoega Sin Lie poenja iboe, Han Sie,
traloepoet telah beroleh pengoerniaiin
gelaran dalem tingkatan It Pin Hoedjin,
sampepoen Sin Lie poenja enko, Ke
Leng, mempoenjai kedoedoekan dalem
djabatan negri jang tiada terlaloe ketjiwa.
Dengen begini baroeslah diakoeh Sin
Lie poenja roema tangga atas berkah-
nja negri, bertempat dalem golongan jang
berderadjat pantes. Demikianlah Sin Lie,
Beng Lee Koen, jang tertjipta dan ber-
naoeng di bawah keadadn dari roema
tangga jang terdidik sampoerna, mea-
dapet kesempeten seloeasnja aken se-
pandjang waktoe dan sepandjang moe-
sim, berjakin dalem ilmoe soerat, me-
ngarti aken keharoesan orang prempoean,
mengenal baek aken adat.istiadat jang
didjoendjoeng tinggi, memoedja aken
pri-kebedjikan jang lajik bagi sesceatoe
mancesia sopan ;

bahoea sewaktoe Sin Lie poenja ajah,
Beng Soe Goan, dalem verlof dan ting-
gal berdiam dalem kampoeng sendiri,
tatkala mana djoestroe Sin Lie Beng
Lee Koen, moelai brangkat dewasa,
satoe masa di mana orang prempoean

pantesnja mendapet djodo, itoelah ada
permoeladnnja bagi satoe kedjadian jang
membawa artian dan berboentoet atas
satoe peringetan jang tiada moedah di-
loepaken ;

bahoea Goan Seng Hcuw ampoenia
poetra kadoea, Lzauw Ke Pek dan Hoen
Lam To Tok ampoenja asak lelaki,
Hong Hoe Siauw Hoa, poen djoestroe
soeda waktoenja mempoenjai pasangan
dan kedoea familie tenga melakoeken
pemilian gadis mana jang d setoedjoein ;

bahoea pada koetika mana, Po Tijin
Sie, Tjin Sin In dan Hong Lo Sie
Keng. Ko Hong Giap, tiada lebi doeloe
dan tiada keblakangan, doea-doea ber-
bareng soeda dateng berkoendjoengan
dengen membawa seroepa maksoed,
jalah madjoeken diri sebagi djomblang
Jang pertama ada melamar atas namanija
Hong Hoe To Tok, samentara jang
terseboet blakangan ada boeat Goan
Seng Houw ; ;

bahoea dengen adanja itoe, Sin Lie
poenja ajah Beng Soe Goan djadi ha-
depin seroepa keadadn serba-sala, itoe-
iah tiada bisa disangkal lagi. Kedoea
familie sama berpengaroeh dan sama

berderadjat tinggi, menerima jang satoe,
pasti membikin jang laennja djadi koe-
rang poeas. Achirnja diambil ketetepag
adaken soeatoe perlombahan dengen
djalan mengadoe pana, oepama mene-
tepken perdjodoan atas takdirnja Toehan;

bahoea takdirnja Thian kemoed:an

mengoendjoek, familie Lzuw boekan
mendjadi djodonja Sin Lie, maka dia
hadepin kegagalan atas loepoetnja satoe
pana; sebaliknja Hong Hoe Kongtjoe
dasaran toeroenan panglima perang jang
ternama, ketiga pana jang dilepasken

antero membawa hasil. Begitcelah ke-
djadian Sin Lie poenja ajah lantas me-
netepin perdjandjiannja, berbareng tali
pertoenangan antara kedoea familie la-
loe teriket kentjeng;

bahoea di loear doegadn, Lauw Ke
Pek masi sadja tiada merasa poeas se-
belonnja bisa perolehken itoe gadis jang
telah mempoenjai toenangan, dengen
berbagi- bagi akal tjoerang sebolehnja
dia ingin menjilakaken pada Siauw Hoa,
begitoelah dengen mengandel pada sen-
deran sebagi sanaknja negri, itoe mara-
bahaja djadi mendjalar seloeasnja. Roema
tangga dari familie Hong Hoe djadi

berantakan, seantero  koelawargania
tertjere- bere dalem keadain sanget me-
ngenesken, aken kemoedian dengen
pertoeloengannja sang ajah, kombali dia
bisa dapetken firman keizer jang me-
ngoerniaken padanja itoe perkawinan ;

bahoea terdesek bagi pengaroeh jang
begitoe besar dari familie Lauw itoe
masa, djoega menoendoek pada firman
jang maha moelia, Sin poenja ajah
tiada bisa laen daripada menerima sadja

itoe nasib, sedeng Sin Lie djoega pasti,

tiada aken mempoenjai itoe kebranian
boeat melanggar firman, djika boekan-
nja menginget bahoea ini tjara ada
sanget bertentangan pada adat istiadat
seoemoemnja serta memperkosa keha-
roesan dan kesetiadn jang wadjib ada
bagi sesoeatoe orang prempoean :
bahoea Sin Lie itoe waktoe merasa-
ken hati dan pikiran boekan maen ka-
loetnja, oepama roewetnja benang jang
koesoet. Maoe mengadoe atawa mene-

_rangken pengrasadn hati, soeda tiada

ada djalanan, apabolehboeat laloe me-
njaroe pakean dan me::jfngkirin diri ka
bilangan jang dirasa santosa; aken hal
mana, Sin Lie poenja ajah, Soe Goan.

e e L S

boekan sadja takoet dipersalaken me-
langgar firman, djoega mengharep ke-
roekoenan dan persobatan dari kawan
sedjabat djangan sampe menampak rin-
tangan, kepaksa mengambil poetrinja
baboe tete boeat diakoeh sebagi anak
sendiri, kemoedian pernikahan dilang-
langsoengken, ajar soepaja bisa meme-
noeken titahnja baginda kezer. Tapi
tizda kira itoe gadis, So Jan Swat, riada
memandeng aken kekajaén dan kemoe-
liain, malahan merasa terhina tinggal
idoep dalem keadadn begitoe; maka
sewaktoe menika, dia sengadja membe-
kel sendjata tadjem, dengen niatan
mengambil djiwanja itoe orang boesoek
jang mendjadi Sin Lie poenia moesoe
besar, aken kemoedian mengorbanken
djiwa sendiri;

bahoea Allah selamanja membri berkah
bagi orang jang berhati soetji, sewaktoe
lagi terantjem bahaja tentoe ada melae-
kat jang dengen djalan gelap atjapkali
membri perlindoengan, itoelah soeda
terdjadi djoega atas dirinja So Jan Swat,
jang setelah melakoeken pengamoekan
zonder berhasil, laloe memboewang diri
sendiri dalem soengi dengen oedjoed

boeat binasa. Tapi sebaliknja dia telah
ketoeloengan, malah bisa sampe djoega
di kota radija ;

bahoea dalem waktoe begitoe, adalah
Sin Lie Lee Koen, dengen terloenta-
loenta telah terpisa semingkin djace dari
kediaman sendiri, sampe di satoe tempo,
saking tiada koeat menanggoeng itoe
berbagi-bagi kesengszraéin dalem per-
djalanan, mendadak djato sakit dalem
seboeah roema penginepan, dengen
tjoema mendapet rawatan dari boedak
ketjil, Eng Lan, jang ada ikoet minggat
bersama-sama. Moedjoer sekali, dalem
tempo jang amat berkebetoelan, soeda
ada saorang soedagar dari bilangan
Ouw Kong, bernama Khong Djia San,
jang merasa belas kesian atas Sin Lie
ampoenja nasib pengalaman, serta idoep
sebatang karang. Pertoeloengannija sigra
dioeloerken, malah kemoedian atas ke-
setoedjoean kedoea fihak, antara Sin Lie
dengen dia laloe tertjipta itoe anggepan
anak dan ajah poengoet. Dan dari ban-
tuean siapa jang begitoe soenggoe-
soenggoe achirnja Sin Lie beroentoeng
bisa reboet sekalian itoe gelaran Sam
Goan ;

bahoea boleh djadi di sini memang
nja moesti terbajang bebrapa kegandji-
lan, maka di itoe koetika Taij Hak
Soe, Nio Kam, jang mempoenjai saorang
poetri kadoea, djoestroe sedeng waktoe-
nja bakal mempoenjai pasangan. Dan
boeat menjampeken itoe keinginan, orang
telah atoer tjara memili djodo dengen
djelan melempar Sioe Kioe dari loteng
Tjhaij Lauw, samentara Sin Lie Lee
Koen itoe tempo kebetoelan liwat di
bawah loteng dari perdjalanan pasiar
seloeroe kota, sebegimana kebiasain
anak-anak sekolahan jang baroe ter-
loeloes dalem oedjian besar. Itoe Sioe
Kioe jang dilemparken dengen sem-
barangan, djitoe betoel djato dalem ta-
ngan Sin Lie, hingga maoe-tiada-maoe,
Sin Lie kepaksa moesti trima djoega
itoe perdjodoan ;

bahoea dalem keadain hati jang
bingoeng dan pikiran jang teramat koe-
soet, achirnja perkawinan begitoe telah
dilangsoengken zonder Sin Lie bisa
menampik ; tetapi tiada njana, gadis
jang mendjadi Sin Lie poenja istri, jalah
ada itoe anak prempoean jang tadinja
telah menjegoerken dirinja dalem soengi.

Alangkah Sin Lie poenja heran dan
bersoekoer. kerna bisa ketemoeken poela
sobat lama, berbareng resia jang begi-
toe koeatir djadi terboeka sekarang da-
pet ditoetoep semingkin rapet;

bahoea selandjoetnja itoe, dengen pi-
kiran anteng dan hati bersoenggoe-
soenggoe, Sin Lie mendjalanken kewa-
djiban negri aken menjampeken sang
angen-angen dalem kalboe, teroetama
dalem hal membri pertoeloengan pada
familie Hong Hoe jang teraniaja lanta-
ran fitenahan. Tapi setelah segala apa
jang dimaksoedken soeda terkaboel,
pantesnja Sin Lie lantas meletakin dja-
batan, sambil menerangken teatang itoe
penjaroean. Sedeng ini soeda tiada ke-
djadian, lantaran Sin Lie  pikir hendak
berkerdja poela goena negri boeat sekean
lama, kaloe-kaloe Sin Lie poenja tenaga
bisa berharga boeat membales sedikit
atas Pihe ampoenja boedi jang besar;

bahoea di loear doegain, sebelonnja
apa jang diniat bisa kesampean, Sin
Lie Lee Koen ampoenja perdjalanan,
mendadak moesti djadi terbentang dan
tiada bisa dapet kesempetan boeat ter-
lolos. Apabolehboeat Sin Lie mendjadi

madjoeken ini ketrangan dengen tergo-
poh-gopoh, maskipoen mengetahoei ba-
kal tiada terloepoet dari soeatoe kedo-
sadn jang telah dioentoekken oleh ocen-
dang-oendang negri. Tetapi sebaliknja
menginget Pihe ampoenja boedi kemoe-
rahan jang soeda tertampak, laksana
sang remboelan di waktoe malem dan
matahari di waktoe fadjar: sedengken
semoet masi sajang pada djiwanja, apa-
kata Sin Lie, teroetama ketarik aken
Sin Lie poenja ajah, Beng Soe Goan,
jang telah beroesia tinggi, tiada koeat
menanggoeng siksadn hati jang heibat.
Sin Lie poenja iboe, Han Sie, jang ber-
penjakitan sampe ini masa belon bisa
terpisa dengen pembaringan, dia tentoe
aken tiada sanggoep hadepin kedjadian
jang mendjeriken. Itoe sebab, dengen
beriboe-riboe pengharepan Sin Lie ber-
moehoen, moedah-moedahan dia nanti
bisa tinggal idoep, kemoedian selakoe
andjing dan koeda dia tjoba oetaraken
pembalesannja di laen djeman, agar soe-
paja Sin Lie poenja ajah dan iboe da-
pet menjamboeng djiwanja serta bero-
leh sedikit pengiboeran dalem oesianja
jang toea; :

bahoea atas anoegrahan jang tiada
berwates dari Pihe, moegah- moegahan
Sin Lie dikoerniakea kehidoepan poela.
selandjoetnja Sin Lie nanti aken di se-
tiap pagi dan setiap sore, memoedija
atas kemakmoeran dan keslametan ke-
kel bagi Pihe djoega bagi keradjain:

bahoea sedemikian adanja apa - apa
jang Sin Lie persembahken, sambil de-
ngen hati berdebar - debar menocenggoe
poetoesan.

Tetakala Seng Tjong soeda mendenger
habis itoe rekest dibatjaken, dalem hatinja
baginda djadi merasa amat panasaran ' jang
Lee Koen Giok soeda tiada maoe menoe-
roet perbilangannija, sekalipoen ia sendiri te-
lah mengoendjoekin hati jang bersoeggoe-
soenggoe, tiada menampik keoedjanan serta
ridlah menahan kelaparan. Mendadak ba-
ginda djadi sanget morka, dengen soeara
sengit ia membentak katanja:

~Ha, Beng Sie soenggoe terlaloe nekat!
Dengen prempoean menjaroe lelaki, mem-
permaenken sri - djoendjoengan, menghina
mantri-mantri besar. - Satoe kedosadin jang
masi belon tjoekoep boeat diteboes dengen
kematian! Mengandel pada lida jang ta-

djem dan kebisaéin mengatoer karangan, se-
mata-mata memandeng Tim tiada mempoe-
njai golok jang tjoekoep sampoerna |”

Berbareng dengen habisnja ini oetjapan,
baginda sigra kaokin Boe Soe, seraja titah
boleh tangkep dan iket pada Lee Koen Giok,
aken kemoedian dibawa keloear ka pintoe
Ngo Boen, langsoeng mendjalanken itoe hoe-
koeman pantjoeng kapala.

Bebrapa orang Boe Soe dengen tjepet
soeda lantas madjoe ka depan, meloetjoetin
orang poenja pakean dan kopiah kebesaran
serta kemoedian mengiket kaki-tangannja.

Boe Hian Ong dengen poetranja berba-
reng soeda madjoe ka depan, djatoken diri
berloetoet di bawah tangga hadepan bagin-
da, sembari merapport oedjarnja:

.Moehoen di bawah golok beroleh toen-
dahan djiwa manoesia!”

Samentara itoe, Lee Koen Giok jang te-
lah mengacti tjoekoep baek, bahoea. terse-
bab iapoenja kapala batoe jang sanget ber-
tentangan deagen kehendakannja baginda,
tiadalah heran membikin itoe djoendjoengan
sekarang moesti oendjoek kemorkahan jang
begitoe sengit, maka djoega sama sekali ia
tiada maoe lakoeken pembelahan bagi diri-
nja, malah soeda manda sadja ia diiket

maoepoen dibawa pergi.

Sebaliknja Tiong Hauw Ong itoe tempo
dengen berloetoet telah merapportken poela
oedjarnja : .

»Itoe hari Pihe toch perna mengeloear-
ken firman menjiarken selebaran seloeroe
negri boeat mentjari pada Beng Sie dan se-
karang Beng Sie telah perkenalken dirinja
di tenga-tenga kraton, moehoenlah P.he am-
poenja kemoerahan dan pertimbangan jang
adil, soepaja padanja dibri keampoenan atas
segala kedosadn jang diperboeat lantaran
sanget terpaksa.”




LXXII
Seng Tjong hendak hoekoem boenoe Lee

Sin Siang. Thaij Houw membri ke-

ampoenan pada-Beng Tjiam Kim

Tatkala mana, baginda Seng Tjong ke-
liatan bersoenggoe - soenggoe hendak hoe-
koem mati pada Lee Siang atawa sedjatinja
Beng Lee Koen, keodati Tiong Hauw Ong
telah moehoenken keampoenan jaog berales-
an. Maka Boe Hian Ong kedengeran soe-
da memoehoen poela, oedjarnja :

.Oleh kerna hendak membelah kesoetjian
diri serta ingin menoeloeng pada soeaminja,
maka Beng Sie kepaksa madjoeken dirinja
boeat mentjari pangkat, boekanlah sengadja
boeat semata - mata hendak membanggaken
kebisainnja. Dan lagi menginget selamanja
dia memangkoe djabatan negri, belonlah sa-
toe kali djoega perna memboeat kesalahan,
maoepoen melanggar oendang-oendang, ma-
lahan sebaliknja haroes diakoeh dia mem-
poenjai djasa boekan sedikit bagi ne@i dan
keradjadn. Begitoe djoega Sin Dij-,' Siau

Hoa, doeloe perna mengadaken persoempa“§

an dalem hatinja, bahoea sesoeda bisa ke-
temoeken Beng Sie, baroelah dia brani me-

landjoetken sesoenggoenja itoe perkawinan :‘,';
£
fl

=
s

dengen Lauw Sie, sedeng sekarang ini ma-
rika masi belon tjampoer tidoer; maka dji-
ka Beng Sie sampe kedjadian mati, familie
Hong Hoe nistjaja aken moesna toeroenan-
nja. Demikianlah moehoen Pihe ampoenija
belas kesian, soepaja soeka anoegrahken ke-
bebasan.”

Beng Soe Goan djoega toeroet berloetoet
di sitoe, sembari membilang oedjarnja:

+Sin Lie kerna ingin menetepin kesetiadn-
nja, apabolehboeat telah mengerdjaken itoe
kelantjangan mempermaenken Pihe; tetapi
Sin poenja bini kliwat menjinta pada itoe
anak, sedari itoe hari berhoeboeng dengen
halnja itoe Beng Sie palsoe dari Hoen Lam,
Sin Tihe selandjoetnja soeda tinggal terba-
ring dengen tiada bisa terpisa dari pemba-
ringan. Maka moehoen sanget Pihe soeka
oendjoekin poela soeatoe kemoerahan jang
loear biasa, aken membri keampoenan pada
Sin Lie dari hoekoeman mati, jang berarti
djoega satoe penjamboeng bagi djiwanja Sin
Tjhe.%

Barg sadja Beng Soe Goan habis oetjap-
en &perkataén, Ke Leng poen keliatan
telah madjoe berloetoet, seraja membilang
katanija :

»Sesoenggoenja ada betoel jang Sin 3

nja iboe sanget sajang pada itoe anak, se-
mandjek kedatengan itoe Beng Sie palsoe
dari Hoen Lam, serta membri tempo satoe
boelan aken melangsoengken perkawinan,
maka sampe sekarang iboe teroes terbaring
di pembaringan, kerna menanggoeng penja-
kit jang boekan enteng. Seande Sin Moaij
lantas dihoekoem boenoe, Lo Boe jang ha-
depin keadadn begitoe menjedihken, pasti
bakal tiada terloepoet dari kematian. Laan-
taran ini, Sin memoehoen dengen sanger,
soedi apalah kiranja Pihe membri kebebasan
boeat kehidoepannja doea lembar djiwa dan
Sin seroema tangga tentoe tiada aken me-
loepaken selamanja itoe boedi jang setinggi
langit.”

Samentara Soe Goan kombali menjam-
boeng perbilangannja sang poetra dan oe-
djarnja :

+Diikaloe Sin Lie mati, Sin Tjhe tentoe
binasa, begitoe djoega Sin Dji, Ke Leng,
jang bertabeat berbakti dan penjajang, nis-
tjajalah aken lantaran sedihin iboe dan ke-

sianin ade, nanti poen tceroet mengorban-

ken djiwanja. Demikianlah Pihe, djiwa dari
Sin poenja seisi roema, meloeloe ada ter-
gantoeng atas kemoerahan dan belas kesian-
nja Pihe ini kali.”

Tatkala itoe, soeda ada bebrapa orang
mantri dari golongan Han Lim, bekas Lee
Siang poenja Boen Seng, jalah le Tjhan,
Tjoei Pan Hong, Kice Wie Lim dan laen-
laennja, berbareng poen soeda pada madjoe
keloear dari tempat berdirinja, seraja ber-
loetoet oedjarnja:

.Kendati Beng Sie betoel soeda berdosa
besar, tetapi Sin sekalian ada menerima boe-
dinja jang telah membri pimpinan serta pe-
noeatoenan, maka moehoenlah Pike soeka
memboeka kelapangan boeat hati jang moe-
rah dan belas kesian, brilah keampoenan
atas itoe hoekoeman mati!"”

+Hm " bersabda Seng Tjong dengen so-
rot moeka kegoesaran, ,angkaoe sekalian
melaenken soeda bitjara atas kepentingan
diri sendiri, boekannja ada peroendingan
jang djoedjoer dan berfaedah kapada oe-
moem. Loepakah kaoeorang bahoea sedari
doeloe ada ditetepken satoe kemoestian jang
tiada boleh sembarangan diperkosa, jaitoe

oendang - oendang keadilan negri tiada me-

mandeng sanak ? Tjara begimana sekarang
kaoeorang berbalik bisa madjoeken permin-
tain begitoe roepa?”

Sehabisnja bersabda begitoe, baginda la-
loe barengin prenta Boe Soe sigra bawa

keloear pada Lee Siang.

Tapi Beng Lee Koen ternjata bernjali be-
sar, memandeng kematian mirip sebagi poe-
lang! Dengen tindakan tetep ia ikoet sadja
berdjalan keloear dan menoenggoe dengen
sabar kedatengannja sang nasib.

Ini keadain membikin Tiong Hauw Ong
diadi semingkin goegoep, dengen berdjalan
atas loetoetnja ia madjoe semingkin deket
boeat moehoenken poela kemoerahannja ba-
ginda. Tetapi, dari satoe sakit jang lama,
daranja masi koerang dan tenaga poen be-
lon tjoekoep berkoempoel, tertamba dengen
ini keadasin jang mengganggoe keras pada
asabat, membikin ia djato tjelentang dengen
sekoenjoeng-koenjoeng, klenger dan pangsan
di atas tana, gigi terkantjing rapet, sepasang
mata terbalik poeti.

Boe Hian Ong rasaken semangatnja se-
perti meiajang-lajang, dengen memelok keras
toeboehnja sang poetra, ia menangis sesam-
batan katanja :

.Och, anakkoe, lekas, lekaslah bangoen!
Kaloe sampe kedjadian apa - apa, ajahmoe
poenja djiwa poen bakal tiada bisa tinggal
slamet! Ja, Allah, begimanalah baeknja?”

Seng Tjong poen toeroet merasa terpran-
djat aken ini kedjadian, tjepet titah saorang

Thaij Kam pergi mengambil Djinsom bawa
kemari.

Itoe Thaij Kam jang diprenta sigra ber-
laloe dengen tjepet, sebentar lagi ia soeda
balik kombali dengen membawa sebatang
Djinsom, masoekin ka dalem moeloetnja si
pangsan. Sesaiit berselang, dengen pelahan-
pelahan Tiong Hauw Ong moelai keliatan
sijoeman, sedeng baginda poen baroe bisa
merasa lega dalem hatinja

Selagi orang bingoeng hadepin ini kedja-
dian, keliatan saorang Thaij Kam dengen
terboeroe-boeroe telah mendatengin, sambil
mengadep ka hadepan baginda, ia merap-
port katanja :

. T haij Houw poenja soerat pembrian am-
roen soeda sampe !"”

Adapoen Hong Houw sedari fadjar tadi
soeda dateng ka astana Ban Sioe Kiong,
djoempaken Thaij Houw serta menoetoerken
prihal Lee Siang ini pagi bakal madjoeken
rekest boeat minta perkenan aken dia boleh
mengganti pakean prempoean ; tetapi amat
bisa djadi baginda bakal oendjoekin kegoe-
sarannja serta mendjatoken hoekoeman be-
rat, dari itoe memoehoen aken Thaij Houw
soeka menoeloeng dengen djalan mengeloe-
arken firman keampoenan.

Mendenger ini tjerita prihal Beng Lee Koen,
Thaij Houw djadi girang sekali, sambil ke-
moedian bersabda:

.Soeda njata Beng Sie mempoenjai kese-
tiain hati jang haroes diiadahken, Hong Dji
tentoe nanti bisa berlakoe longgar, apalagi
menginget bahoea dia perna menoelgeng
djiwakoe, moestail amat Hong Dji nanti bi-
sa mengambil tindakan keras!”

Biarpoen begitoe, Hong Houw masi me-
rasa tiada lega dalem hatinja. la titah sa-
orang Thaij Kam ketjil boeat pergi menije-
lidikin hal itoe di deket Kim Loan Tian.

Berselang sedikit lama kemoedian, itoe
Thaij Kam ketjil soeda balik kombali sam-
bil membri rapportan, bahoea Lee Siang
telah dibawa keloear pintoe Ngo Boen la-
gi menoenggoe saidt boeat mendjalanken hoe.
koeman mati, sekalipoen ada banjak mantri-
mantri jang telah mintaken keampoenan, en
toch baginda poenja poetoesan tetep tiada
beroba.

Apabila mendenger ini rapportan, Thaij

Houw djadi menggoleng - goleng kapala se-

raja bersabda poela:

.Ach, soenggoe tiada njana Hong Diji
bisa berlakoe begitoe roepa, itoelah tiada
pantes sekali!”

+Beng Sie doeloe hari perna menoeloeng
Sn Tjhiap seroema tangga,” berkata Hong
Houw, .kaloe sekarang dirinja sampe ke-
djadian apa - apa, Sin Tjhiap toeroen . me-
noeroen nistjaja aken mendjadi boeah tjatji-
an dan makiannja orang sedoenia, moehoen-
lah Thaij Houw poenja kemoerahan soepa-
ja membri keampoenan.”

~Djangan koeatir,” bersabda poela Thaij
Houw sambil lantas titah sala satoe Thaij
Kam menoelis dengen tjepet dan ringkes se-
poetjoek firman keampoenan; dalem mana,
antara laen-laen diseboetken bahoea meng-
inget boedinja Lee Koen Giok jang perna
menoeloeng djiwanja Thaij Houw dari pe-
njakit jang berbahaja, maka padanja boleh
dibebasken dari hoekoeman mati, enz.

Setelah itoe soerat ditoelis rampoeng laloe
dihoendjoekin pada Thaij Houw boeat di-
preksa baek, serta ditaroken tjap kebesaran,
aken kemoedian ditoetoep rapet dan serah-
ken pada Thaij Kam, soepaja dateng sele-
kasnja di kraton Kim Loan Tian.

Begitoelah koetika Thaij Kam terseboet
telah sampe di kraton dan mengadep bagin-
da keizer, lantas merapport katanija :

»Menerima titah Thaij Houw membawa
firman kemari, boeat membri kebebasan atas




— 2376 —

Beng Sie ampoenja hoekoeman mati!”

Seng Tjong sigra memboeka batja itoe
firman, samentara dalem hatinja djadi berpikir
sembari berkata saorang diri:

.Ja, boeat goenanja dri sendiri ampoenija
maksoed tiada lajik, akoe djadi begitoe ter-
boeroe napsoe oendjoekin kemorkahan, se-
deng Beng Sie memang tiada moestinja men-
dapet hoekoeman mati, tjoemalah dia soeda
tiada maoe inget barang sedikit bahoea Tim
dengen melanggar oedjan dan angin, senga-
dja dateng padanja boeat oendjoekin akeepoe-
nja toedjoean hati jang soengoe-soengoe, ini-
lah menjataken d'a tiada poenja hati, serta
bisa berlakoe begiroe tega. Kaloe sekarang
dengan tjara begitoe moedah lantas membri
keampoenan padanja, nistjajalah Beng Sie ber-
balik nanti aken ketawaken dirikoe.”

Kemoedian baginda lantas mengeloearken
titah, bahoea kerna mengiringin Thaij Houw
ampoenja firman, bolehlah Beng Sie ditahan
doeloe dalem pendjara, aken tiga hari kemoe-
dian didjalanken poela hoekoemannija.

Apabila Boe Soe soeda menerima titah
begitoe, dengen zonder berajalan poela lan-
tas mengiting Lee Siang bawa masoek ka
dalem pendjara besar. Dan pembesar pen-
djara lantaran menginget Beng Sie ada sao-

rang mantri jang adil dan djoedjoer, serta
dijoega mempoenjai pengaroeh dan kekoea-
sadn besar, sebrapa boleh telah perlakoeken
Beng Sie dengen manis, melepasken iapoenja
antero borgolan di kaki dan tangan.
Adapoen Lee Siang jang soeda mendoega
terlebi doeloe bahoea dirinja bakal tiada ter-
loepoet dari bintjana teckoeroeng dalem pem-
boeian, sedari tadi pagi moelai brangkat dari
gedongnja, ia soeda membawa Eng Hwat
boeat mengikoet bersama - sama, maka itoe
begitoe ia masoek dalem pendjara, sigra
djoega ada Eng Hwat jang melajanin, hing-
ga ia boleh tracesa mendjadi repot sendiri.
Pembesar pendjara ada begitoe baek hati
aken sediaken satoe kamar jang paling baek
boeat marika berdoea poenja tempat kedi-
aman selama Lee Siang tertahan di sitoe.
Sjahdan koetika Seng Tjong soeda moen-
doer dari kraton, sedeng sekalian mantri-
mantri pada boebaran, Beng Soe Goan ber-
sama poetranja sigra dateng koendjoengin
pendjara besar, jang oleh pembesar boei te-
lah disamboet dengen hormat, serta silahken
masoek dalem kamar di mana Lee Koen ada
bertempat
Tempo itoe ajah dan anak soeda bertemoe
dan sama-sama berdoedoek, Soe Goan laloe

mengiboer katanja:

. Biarpoen baginda tjoema membri tempo
tiga hari boeat mendjalanken hoekoeman, tapi
anakkoe, kaoe djangan terlaloe berpikir doe-
ka, toch dalem tiga hari ini ada tjoekoep
kesempetan boeat kita sekalian ichtiarken
djalan soepaja kaoe kombali bisa terbebas
sama sekali dari itoe hoekoeman.”

Mendenger ini perbilangan, diam - diam
Beng Sie djadi ketawa geli dalem hatinja,
seraja berkata saorang diri:

»Ja, memang djoega akoe sendiri soeda
tace sampe baek, bahoea djiwakoe tiada ba-
kal terantjem.”

Tapi kemoedian ia memesen djoega kata-
nja:

»Kapan Hoetjin coeda poelang di roema,
sekali - kali djanganlah mengabarken pada
Boetjin, jang anak sekarang lagi tertahan
dalem pendjara aken tiga hari kemoedian
mendjalanken itoe hoekoeman mati, agar ti-
ada sampe membikin antjoer dan sedih ha-
tinja Boetjin, kerna itoe nanti bisa menda-
tengken laen bintjana heibat.”

Beng Soe Goan membenerken itoe perbi-

langan, sedeng setelah meminta pertocloeng-
annja pembesar pendjara, soepaja soeka liat-
liatin atawa membri rawatan baek pada Lee

Koen, jang kemoedian tentoe kebaekan be-
gitoe tiada aken diloepaken, laloe Soe Goan
bersama Ke Leng tinggalken pemboeian aken
balik poelang ka gedongnja sendiri.

Apabila soeda berada dalem gedongnia
dan disamboet oleh Han Hoedjin jang de-
ngen tiada tempo lagi sigra madjoeken per-
tanjadn katanja:

.Dan begimana tentang halnja Lie Dji?"

Beng Soe Goan ternjata tiada bisa ber-
djoesta, soeda tjeritaken satoe-persatoe apa
jang telah kedjadian dengen sebetoelnja, ta-
pi sebagi mengiboer ia membilang djoega,
itoe istri boleh tracesa berslempang hati ket~
na sesoeda Thaij Houw maoe toeroet tjam-
poer dalem ini perkara, bisa dipastiken da-
lem satoe - doea hari ini sang poetri tentoe
aken terbebas dari seantero kedosadnnija.

Maskipoen begitoe, Han Hoedjin poenja
hati toch masi belon bisa merasa lega be-
toel - betoel.

Samentara itoe, sebegimana soeda ditoe-
toerken Nio Siang itoe pagi sengadja tiada
dateng berhadlir dalem persidangan di kraton,
hanja telah menitah orang pergi ka sana
aken tjoba menjerepin apa-apa jang kedja-
dian. Maka berselang sedikit lama kemoedian,
itoe orang soeroean soeda balik poelaag,

L

sembari membri rapportan, prihal baginda
mendjadi sanget morka, Tiong Hauw Ong
telah djato pangsan, sedeng Lee Siang achir-
nja terkoeroeng dalem pendjara aken me-
noenggoe tiga hari poela sigra didjalanken
hoekoemannja.

Mendenger penoetoeran begitoe, So Hoa
keliatan sanget bersedih dan dengen soeara
tangisan ia membilang :

,Anak bersama iboe telah menerima boedi
besar dari familie Bang, seande Beng Siotiia
sampe kedjadian hadepin kebinasaiin, anak
tentoe tiada aken bisa tinggal idoep sendi-
rian di moeka boemi !”

.Sesoeda Beng Sie sekarang hanja terta-
han dalem pendjara,* katanja Nio Siang
sambil memboedjoek, .djiwanja tentoe tiada
sampe djadi terantjem, biarlah anakkoe dja-
ngan terlaloe berkoeatir."

Kemoedian dengen masi mengembang aer-
mata, So Hoa sigra berdjalan masoek ka
dalem, mengambil satoe stel tiker brikoet
slimoet dan djoega sedikit oewang berserta
- satoe batang Djinsom, titah orangnija aken
lekas bawa masoek ka dalem pendiara boeat
diserahken pada Eng Hwat soepaja boleh
digoenaken.

Tempo Beng Lee Koen mendapet taoe

itoe hal, ia djadi membil
i ang dengen -
rasadn terharoe: g, -
.Ach, fa.toe istri jang toelen, belon tentoe
mempcn?n]al hati jang begitoe soengoe. soeng-
:;oe. Njatalah So Hoa Tiji-tji ampoenija per-
akoean terhadep dirikoe, sama sekali tiada

ada ketjelahan.”

*
» ¥

.Sjahdan terseboet Bue Hian Ong bersama
T:ogg Hauw Ong, sepoelangnija dajem asta-
nanja sendiri, Thaij Koen serta So Taij Nio
lantas dateng menjamboet, menanja prihal
keadaénnja Beng Sie begimana sesoeda per-
sembahken itoe rekest. Lo Ong poen lantas
menoetoerken satoe - persatoe apa jang ba-
roesan kedjadian dalem kraton, demikianlah
orang djad: pada menoenggoe apa-apa jan
bakal kedjadian lebi djaoe dalem ini tiga har?

Samentara Kang Sam So diam-diam teiaﬁ
tjomelin Jan Giok, sambil membilang katanja:
‘,,]a. inilah semoea ada hasilnja Siotjia poe-.
nja pengoendjoekan jaag bagoes, membri
voorstelan soepaja Thaij Koen minta per-
toeloengannja Thaij Houw, sampe ada itoe
akalan menjopot kasoet boeat dapetken
boekti jang terang. Dan sekarang bener- be-
ner kedjadian Beng Sie soeda perkenalken
dirinja, samentara So Jan Swat poen toeroet

moentjoel dan bakal mengambil kedoedoekan
lebi atas dari dirimoe. Tidakah ini djadi
berarti jang kaoe sengadja wmentjari soesah
sendiri 7"

. Tapi, soedalah,” saoetnja Jan Giok, .na-
sib moedjoer dan malang, orang melaenken
haroes pasrahken sadja pada takdirnja Toe-
han, perloe apa kita sekarang moesti njata-
ken penjeselan jang tiada ada goenanija.”

Sedemikian jang kedjadian dalem astana
Ong Hoe berhoeboeng dengen kedjadian
atas dirinja Beng Lee Koen, jang kita boleh
tinggalken doeloe, aken balik meliat apa-
apa jang terdjadi dalem astana sri-baginda.
Terseboet Thaij Houw itoe tempo masi
doedoek menoenggoe kabar jang bakal da-
teng dalem astana Ban Sioe Kiong, maka
setelah berlaloe sedikit lama sedari itoe fir-
man dibawa keloear, sang Thaij Kam soeda
balik kombali, sambil merapportken jang
Lee Siang telah ditahan dalem pendjara be-
sar, dengen dibri tempo tiga hari lagi baroe
hoekoemannja didjalanken.

Sesoedanja mendapet ini rapportan, Thaij -

Houw laloe membilang pada Hong Houw,
katanja :

.Gie Hoe ini waktoe ada dalem mengan-
doeng. koerang baek boeat berdoedoek ter-

laloe lama, bolehlah balik poelang sadja
dalem astanamoe aken mengaso, sedeng da-
lem halnja Beng Sie, Aij Ke tentoe nanti
wadjibken Hong Dji aken membri seantero
keampoenan.*

+Menginget Beng Sie ampoenija boedi jang -
begitoe besar, kaloe dia tiada dibriken ke
bebasan dari segala kedosadnnja, Sin Hoe
tentoe tiada bisa balik poelang dengen
pengrasaéin anteng atawa hati jang lega,”
begitoelah djawabnja Hong Houw, .maka
idzinkenlah Sin Hoe menoenggoe lagi sedikit
lama di sini."

Thaij Houw poen tiada dapet djalan aken
memaksa poela, maka orang djadi berdoedoek
lagi sampe dateng waktoenja tengahari, tem-
po mana Seng Tjong soeda balik poelang
dalem astana. Thaij Houw lantas titah silah-
ken Seng Tjong dateng mengadep di Ban
Sioe Kiong, di mana sesoeda lebi doeloe
baginda djalanken oepatjara berdjoempa
pada Thaij Houw, laloe kemoedian saling

 mendjalanken peradatan setjara soeami-istri

dengen Hong Houw, serta masing-masing
mengambil tempat doedoeknja.

.Beng Sie jang soeda membikin kaloet
antara Im dan Jang, serta dari satoe prem-

poean menjaroe djadi lelaki, itoelah ada ke-
dosadn jang wadjib terhoekoem boenoe,”
demikian baginda pertama -tama menanija,
.tetapi apa sebab Boe Houw soeda menge-
loearken itoe lirman keampoean ?*

.Ha, ha,* sabdanja Thaij Houw dengen
ketawa. ..sebaliknja inilah ada mengoendjoekin
kemakmoeran dan kedjajadnnja negri, maka
bisa moentjoel satoe mantri prempoean jang
bidjaksana ! Apalagi Aij Ke jang bisa ting-
gal idoep sampe sekarang ini, itoepoen ada
dari diapoenja pengasian. Djoega dia ternjata
bisa mendjaga betoel kesoetjian dirinja, tiada
djeri pada kematian, serta atjapkali mendi-
riken pahala besar. Maka atas diapoenja ke-
dosadin tertimbang dengen djasanja, soenggoe
itoe dosa boleh dianggep tiada berarti, dari
itoe pantes sekali aken dia mendapet keam-
poenan serta perkenanken boleh langsoeng-
ken perdjoduanaja dengen Tiong Hauw Ong.
Tapi apa sebab Hong Dji berbalik moesti
masoekin dia dalem pendjara, jang sesoeng-
goenja ada satoe tjara amat tiada pantes?”

Seng Tjcng soeda tiada bisa membanta
lebi djaoe atas itoe perbilangan, jang me-
mangnia djoega ada pantes sekali, maka se-
tjara apabolehboeat kemoedian baginda me-
njaoet :

.Baeklah, toenggoe sadja sampe besok
aken membri keampoenan padanja dari se-
gala hoekoeman *

Hong Houw mengatoerken banjak trima
kasi, seraja berpamitan poelang ka dalem
astananja sendiri, sedeng baginda djoega te-
lah tinggalken Ban Sioe Kiong aken dateng
ka kraton iringan boeat memereksa soerat-
soerat.

Samentara itoe, adalah Beng Lee Koen
di dalem pendjara telah trima kiriman arak
dan barang-barang hidangan dari So Hoa,
jang diantarken oleh bebrapa orang dari
Siang Hoe.

.Ach," satoe tempo Beng Siotjta telah
membilang pada Eng Lan sembari mengela
napas, .kemaren masi mendjadi satoe Tijaij
Siang, tapi ini hari telah berada dalem boei.
Soenggoe pengidoepan di doenia tiada sala
kaloe dibilang mirip sebagi impian !

Eng Lan poen toeroet merasaken piloe,
begitoelah ini madjikan dan boedak berada
dalem pendjara sambil menanggoeng berbagi
pengrasadn sedih dan terharoe.

Arkian pada besoknja pagi, kerna tiada
ada oervesan penting jang moesti dibitjara-
ken, Seng Tjong poen tiada dateng berdoe-
doek di singgasana, melaenken dalem hati-

nja itoe waktoe ada berpikir serta berkata
saorang diri:

.Kerna menoeroetin hawa napsoe jang
lagi tergoda iblis, Tim soeda menahan Beng
Sie dalem pendjara, sedeng Beng Sie itoe
ternjata ada satoe prempoean berhati keras
dan soetji, maka djikaloe Tim tiada lantas
membri keampoenan padanja, tentoelah nanti
soeker bisa bikin Jaen-laen mantri taro per-
indahan atas diri Tim."

Setelah berpikic begitoe, baginda lantas
doedoek menoelis sepoetjoek firman, titah
saorang Thaij Kam aken pergi ka dalem
pendjara boeat merdikaken poela pada Beng
Sie.

Thaij Kam jang trima itoe titah, dengen
menoenggang koeda sigra dateng ka pen-
djara, jang apabila sampe lantas ia njataken
maksoed kedatengannja pada pembesar di
sitoe

‘Dalem sekedjapan sadja orang poen telah
sediaken beres seboeah medja sembajang,
Lee Koen keliatan dateng menjamboet fir-
man dengen berloetoet hadepin medja seraja
dengerken itoe firman dibatja jang berboenii:

+Hong Thian Sin Oen, Hong Te
Tjiauw Wat:
bahoea angkaoe Beng Sie, dari satoe

gadis telah menjaroe lelaki, serta meng-
ambil kedoedoekan sebagi Tijaij Siang,
itoelah ada amat mengetjiwaken pendi-
dikan kesopanan, maka menoeroet ke-
adilan seharoesnja angkaoe didjatoken
hoekoeman berat, boeat mendjadiken
toeladan bagi di laen hari; tapi seba-
liknja menginget jang angkaoe mem-
poenjai pengetahoean tinggi dalem ilmoe
thabib, perna menoeloeng soeatoe djiwa
jang sedeng berada dalem tjengkerem-
annja sang penjakit heibat, maka me-
noeroet firmannja Hong Thaij Houw
jang inginken ini perkara tiada ditarik
pandjang, mendjadi boeat memenoeken
itoe pri- keberbaktian, sengadja dioen-
djoekin boedi jang loear biasa: begitoe
djoega boeat menjoekoepin pri- kebe-
djikan, sengadja digandjarken kemoe-
rahan jang langka;

demikianlah pada Beng Sie sekarang
dibri kebebesan atas segala kedosaédanija,
dengen diwadjibken Beng Soe Goan
boleh lantas membawa poelang padanja,
serta kemoedian selekasnja dia diper-
djodoken pada Tiong Hauw Ong sebagi
istri pertama, jaitoe pada tanggal Pek-
gwee Tjap-go dan selandjoetnja dipoe-

djiken soepaja dia bisa memegang betoel
kewadjiban satoe istri, serta idoep roe-
koen bersama soeaminja ;

bahoea lebi djaoe pada itoe Beng Sie
palsoe dari Hoen Lam, djoega sekalian
dibri keampoenan, hanja haroes lantas
kasi kombali itoe barang - barang pan-
djeran ka Ong Hoe;

sedemikian adanja.”

Setelah itoe firman dibatjaken habis, Beng
Sie laloe mengoetjapken banjak trima kasi,
sambil mantoekin kapalanja mengadep ka
hadepan medja sembajang. Samentara Thaij
Kam lantas goeloeng baek kombali itoe fie-
man, langsoeng berlaloe dari pendjara dan
menoedjoe ka tempat kediamanaja Hang
Wangwee.

Sjahdan Hang Lam Kim setelah menda-
pet kabar bahoea Lée Siang teiah madjoe-
ken rekest, perkenalken dirinja serta moehoen
perkenan boeat ia boleh menijalin pakean.
Dalem hatinja djadi merasa sanget menjesel,
bahoea lantaran iapoenja keserakahan, mem-
bikin sekarang dirinja moesti hadepin seroe-
pa maloe jang besar. Lebi djaoe ia bersama
ajahnja poen ada teritoeng di antara pen-
doedoek jang terkenal di bilangan Hoen Lam-
hingga tiada gampang boeat ia begitoe lekas

bisa lari minggat. Dari itoe apabolehboeat
ia sekarang tinggal menoenggoe hoekoeman
apa jang ia bakal trima.

Koetika ia mendapet tace boenjinja itoe
firman, jang hanja diwadjibken boleh kasi
poelang barang-barang pandjeran dari Ong
Hoe, zonder perkaranja ditarik pandjang ia
djadi sanget bertrima kasi dan bersoekoer
atas boedi kemoerahannja sri-baginda. Maka
marika kepaksa meminta pada An Tie Koan
soepaja toeloeng kirim poelang itoe semoea
baran-barang pandjeran pada le Siang Keng
dan dari perantarain siapa, kemoedian boleh
diserabken poela ka gedong Ong Hoe

An Tie Koan jang telah menerima Hang
Liong poenja perlakoean manis serta pér-
lajanan loear biasa dari sekean lama, maka
kendati ada hadepin ini hal jang tiada me-
njenengken, ia tiada mendjadi terlaloe ke-
tjil hati, hanja telah menoeroet sadja boeat
pergi mengantar poelang itoe berbagi- bagi
barang pandijeran.

Samentara Hang Wangwe ternjata telah
merasa amat getoen dan sakit hati pada
Houw Ngo dan istrinja, jeng soeda meng-
andjoer dan memboedjoek padanja dengen
roepa-roepa perkatain jang membesarken
hati, sehingga lantaran hendak memboerce

kemoeliaéin dan kedjajain berbalik sekarang
ia moesti hadepin ini matjem poenja kema-
loean. Dariitoe kemoedian Houw Ngo ber-
sama istrinja sigra djoega teroesir dari fami-
lie Hang terseboet.

Hari blakang, waktoe anak radja dari ne-
gri Tiauw Sian, mengirim oetoesan sampe
ka Hoen Lam boeat mentjari nona tjantik
aken djadi pasangannja itoe anak radja, ma-
ka kedjadian Hang Lam Kim jang menjoe-
koepin itoe permintaiin, serta kemoedian da-
teng ka Tiauw Sian boeat mendjadi permi-
soeri.

Kita tinggalken halnja Hang Lam Kim
aken balik liat apa jang terlebi penting.

Ditjeritaken Beng Soe Goan tatkala soe-
da mendapet kabar bahoea iapoenja poetri
telah beroleh kebebasan, seisi roema tentoe
sadja djadi girang boekan maen. Kemoedian
Soe Goan selekasnja laloe prenta orang ba-
wa doea djoli kosong, pergi ka pendjara
boeat menjamboet pada itoe nona dan boe-
dak poelang ka gedongnja. Lebi djaoe, Soe
Goan djoega tiada loepa hatoerken 'seratoes
tael perak boeat itoe pembesar boei, sebagi
tanda trima kasi atas kebaekan dan perla-
koeannja jang tjoekoep manis.

Beng Siotjia bersama boedak Eng Lan

laloe pada doedoekin djoli masing - masing
jang telah disediaken, langsoeng tinggalken
itoe pemboeian dan brangkat djalan dengen
tiepet. Tiada antara lama, gedong Beng
Hoe poen soeda disampeken, kedoea dijoli
terseboet teroes dibawa masoek hingga ka
halaman deket pertengahan blakang, di ma-
na orang baroe toeroen dari djolinja.

Han Hoedjin jang roepanja soeda wme-
noenggoe tiada sabaran, maka begitoe me-
nampak Siotjia kita, sigra djoega ia madjoe
menoebroek dan memelok dengen kentjeng
badunnja sang poetri, sambil mengoetjoer-
ken aermata begitoe deres, dengen tiada
sanggoep oetjapken barang sepata perkata-
an, setaoelah saking sedihnja atawa saking
girangnja

Beng Siotjia kemcedian soeda balik ma-
soek ka dalem kamarnja jang memang se-
dari doeloe ada tersedia boeat ia, di mana
ia salin toekar pakean prempoean dan apa-
bila soeda beres, baroelah ia keloear kom-
bali aken bikin pertemoean dengen sekalian
koelawarganja.

.Dalem segala apa Kho Nio keliatan te-
lah berlakoe amat tjerdik,” begitoelah Poei
Sie koenjoeng-koenjoeng membilang, .tetapi
kenapa sampe ini hari masi djoega belon

lobangin koeping ?"

wDari sebab kaoepoenja Kho Nio sedari
ketjil ternjata takoet sekali pada kesakitan,
mendjadi belon sempet dilobangin koeping-
ja,” berkata Han Hoedjin dengen ketawa,
~tapi sckarang soeda dewasa, kaloe tiada
dilobangin koeping. pasti mendjadi boekan
ada satoe orang prempoean, hingga itoelah
koerang pantes di pengliatan.”

la lantas moelai lobangin Beag Siotjia
poenja koeping, aken kemoedian dipakeken
sepasang antiag-anting jang berharga mahal.

«Dan sekarang,” achirnja Beng Siotjia
membilang pada iapoenja ajah dan enko,
«Hoetjin bersama Ko-ko, haroeslah selekas-
nja mengadjak Boe Hian Ong dengen poe-
tranja, aken bersama-sama koendjoengin ge-
dong Siang Hoe, boeat mengatoerken trima
kasi pada Nio Siang jany selaennja dalem
sekean taon liwat telah perlakveken Lie Dji
dengen manis, djoega kemaren pagi sengadja
tiada dateng berhadlicr dalem persidangan
kraton, soepaja membri kesempetan aken kita
sekalian bisa berkerdja leloeasa tentang hal
memadjoeken itoe rekest permoehoenan. Apa-
lagi Nio Siang poenja poetri poengoet, So
Jan Swat Tiji-tji, soeda iket perdjandjian te-
goe aken bersama - sama mempersoeamiken

TERKENANG ISTRI TJANTIK, SAMBANGIN
PENJAKIT BEROLEH KEKAGETAN.

Hong Hoe Long saorang, dari itoe, ini hal
perloe sekal: siang - siang dilakoeken pembi-
tjarasin begimana baeknja, agar kemoedian
tiada sampe terbit laen roepa kerewelan.”

»lni perbilangan ada bener sekali,” ber-
kata Soe Goan sembari dengen tiada me-
noenggoe tempo poela, laloe bersama-sama
Ke Leng marika doedoek djoli, lebi doeloe
dateng ka gedong Ong Hoe, djoempaken
Boe Hian Ong dan Tiong Hauw Ong, se-
raja tjeritaken marikapoenja maksoed keda-
tengan, jalah hendak pergi koendjoengio Nio
Siang boeat mengatoerken trima kasi atas
iapoenja boedi kebaekan.

,Oh, memang inilah ada pantes sekali.”
berkata Boe Hian Ong dengen girang sete-
lah mendenger habis orang poenja bitjara.
Kemoedian dengen bersama Siauw Hoa dan
Soe Goan, ajah dan anak, keampat orang
besar itoe, masing-masing doedoekin djolinja
sama menoedjoe ka gedong Siang Hoe.

Arkian terseboet So Hoa, sedari Beng Sie
terpendjara, siang - malem ampir tiada poe-
toes-poetoesnja ia doedoek menangis dengen
sedih sekali, sedeng Nio Siang jang merasa
belas kesian bagi kesetiaéin dan kesoetjiannja
itoe poetri angkat, sebrapa bisa tjoba membri
berbagi-bagi hiboeran dan boedjoekan, sam-

pe So Hoa tiada djadi terlaloe bersedih dan
djengkel.

Itoe hari, selagi So Hoa berdoedoek ter-
menoeng-menoeng dalem kamarnja, tiba-tiba
keliatan sacrang boedak prempoean telah
masoek merapportken, jang Thaij Soe ada
memanggil padanja

So Hoa poen dengen tiada berajalan sigra
berdjalan keloear dari dalem kamarnja dan
dateng ka roeangan pertengahan blakang, di
mana Nio Siang dengen Keng Hoedjin ada
doedoek menoenggoe padanja. Dan apabila
soeda mendjalanken kehormatan berdjoempa
semoestinja, So Hoa laloe mengambil tempat
doedoek di samping.

wBaroesan sri-baginda soeda mengeloear-
ken firman keampoenan bagi Beng Sie, ser-
ta idzinken dia boleh menjalin pakean, djoe-
ga ditetepken pada tanggal Pek.gwee Tjap-
go. diapoenja perkawinan dengen Tiong
Hauw Ong nanti dilangsoengken Maka
anakkoe, inilah ada seroepa kabar jang amat
menggirangken dan kaoe selandioetnja boleh
traoesa bersedih poela

«Tapi,” berkata So Hoa dengen soeara
berat dan aermoeka rada-rada beroba mera,
»anak soeda mengadaken persoempahan, ba-
hoea ingin aken bersama-sama Siotjia mem-

persoeamiken saorang lelaki, maka itoe, moe-
hoenlah Hoetjin soeka mengaboelken."
«Ja," djawab Nio Siang, .akoe memang
lagi hendak persembahken rekest boeat minta
baginda ampoenja perkenan, soepaja kaoe
dengen Beng Sie, doea- doea bisa berdiri

- berendeng sebagi istri pertama.”

» Lapi anak tiada brani mengharap begitoe,
satoe kedoedoekan sebagi bini kadoea rasa-
nja soeda melebihi dari apa jang diharep,”
saoetnja So Hoa dengen merendah.

Selagi orang beromong - omong begitoe,
keliatanlah saorang boedak prempoean telah
mendatengin, sambil merapport katanja:

»Penggawal pintoe ada membilang bahoea
Beng Liong To dengen anaknja, berserta
Tiong Hauw Ong dengen ajahnija, lagi me-
noenggoe di loear hendak minta berdjoempa.“

Mendapet ini warta, Nio Siang djadi sa-
nget girang, boeroe-boeroe lantas menoekar
pakean kebesarannja kemoedian laloe keloear
menjamboet itoe ampat mantri besar, serta
silahken masoek ka Houw Thia.

Koetika soeda berada di sitoe, Soe Goan
mengatoerken trima kasi seraja membilang
katanja :

Sekean lama Siauw Lie ternjata soeda
mempermaenken dan klaboein Lo Thaij Soe,

tapi atas kemoerahan jang tiada berwates,
Thaij Soe soeka ampoenken antero kesalah-
annja, soenggoelah itoe boedi ada terlaloe
besar, mirip tingginja goenoeng Maka se-
karang He Khoa berdoea anak sengadja da-
teng mengatoerken ampoen dan oetjapken
beriboe-riboe trima kasi.”

Berbareng dengen ini oetjapan, Beng Soe

Goan bersama Ke Leng sigra djoega pada °

djatoken dirinja berloetoet di hadepan Nio
Siang, begitoe poen Lo Oang dan Siauw Ong
keliatan toeroet -berloetoet di sitoe, sembari
membilang katanja:

.Bahoea Sit Hoe jang telah [melakoeken
ini kelantjangan dan kedosadn terhadep Lo
Thaij Soe, He Khoa bersama anak sengadija
dateng boeat moehoenken keampoenan.”

Meliat ini keadaén, Nio Siang djoega lan-
tas boeroe-boeroe membales hormat dengen
berloetoet di atas djoebin, seraja mengoe-
tiap katanja:

.Sekean lama Lo Hoe soeda berada da-
lem kegelapan! Doeloe hari di Kim Loan
Tian, setjara koerang pikir Lo Hoe soeda
oendjoekin perlawanan sengit dan perboeat-
an tiada sedep terhadep Liat-wie Taijdjin,
jang bila dipikir, Lo Hoe aken merasa ma-
loe serta seselin diri sendiri. Tapi ini hari,

berbalik Liat-wie Taijdjin soeda mengoen-
djoekin kehormatan begini roepa, itoelah se-
soenggoenja membikin dalem hati Lo Hoe
dapetken seroepa pengrasain amat tiada se-
neng.”

Tatkala itoe oepatjara saling mengatoer-
ken maif soeda berdjalan beres, masing-
masing orang laloe pada mengambil tempat
doedoek menoeroet keharoesannja, sedeng
boedjang dari Siang Hoe tjepet djoega te-
lah dateng menjoegoeken thee wangi.

.Ha, tiada njana sekali-kali," demikianlah
Nio Siang moelai berkata lagi sesoedanja
orang minoem setjangkir thee, ,bahoea ke-
doea gadis itoe sama mempoenjai hati jang
begitoe keras, soetji dan moelia! Bersoem-
pa hendak sama-sama bersoeami satoe laki.
Lo Hoe bisa dapetken Tiong Hauw Ong
sebagi mantoe, soenggoe bisa dibilang satoe
kemoedjoeran jang boleh diboeat bangga !
Besok Lo Hoe aken persembahken rekest
permoehoenan boeat minta baginda ance-
grahken ini perkawinan.”

Siauw Hoa berbangkit dari kedoedoekan-
nja dan dengen tjara merendah, ia membi-
lang katanja:

«Siauw Tit hanja ada saorang goblok jang
tiada berharga, moestail brani poenjaken di-

rinja Kwi Tjian Kim boeat seolah-olah di-
bikin kepiran!"

»Ini toch ada mengoendjoek soeatoe per-
djodoan jang soeda tertjipta pada sebelon-
nja waktde ‘Wieadjelma,” membilang poela

, Nio Siang, .;maka ada satoe kerendahan jang
boékan pada tempatnja bila moesti oetjap-
~ ken ‘perkataiin ‘sedemikian.

{toe tempo, keliatan Boe Hian Ong ber-
“sama Beng Soe Goan dan poetranija, djoega
berbareng-sama berbaugklt dari kedoedoek-
an masing-masing, mengatoerken trima kasi
sambil membilang:

.Sesoenggoenja inilah ada mengoendjoek-

in Lo Thaij Soe ampoenja pri- kemoerahan
dan kemoeliaédn hati !"

ken disamboeng),




